
ຂ່າວຕ່າງປະເທດ · 16:33 ໂມງ · ອ່ານ 44 ຄັ້ງ

ພາວະໂລກຮ້ອນກຳລັງທະວີຄວາມຮຸນແຮງຂຶ້ນຢ່າງໄວວາ ແລະ ກຳລັງ
ຄຸກຄາມລະບົບນິເວດສຳຄັນຫຼາຍແຫ່ງ.

ໂ ຢ ຮັ ນ  ຣັ ອ ກ ສ ະ ຕ ຣ ອ ມ  ( Johan
Rockström)  ຜູ້ອຳນວຍກ ານສະຖາບັນວິໄຈຜົນ
ກະທົບຈາກການປ່ຽນແປງສະພາບພູມອາກາດແຫ່ງ
ພອດສະດຳ (PIK) ເຕືອນວ່າ ພາວະໂລກຮ້ອນກຳລັງ
ເພີ່ມຄວາມຮຸນແຮງຂຶ້ນໃນອັດຕາທີ່ໜ້າຕົກໃຈ ແລະ
ກຳລັງຜັກດັນລະບົບນິເວດທີ່ສຳຄັນຫຼາຍແຫ່ງໃຫ້ເຂົ້າໃກ້
ຈຸດວິກິດທີ່ອາດລົ້ມສະຫຼາຍຢ່າງຖາວອນ.

ໃນກອງປະຊຸມ Sustainability Europe
ທີ່ຈັດໂດຍ Reuters  ໃນວັນທີ  20  ຕຸລ າ  ທ່ ານ
Rockström ໄດ້ອ້າງເຖິງງານວິໄຈທີ່ຕີພິມໂດຍນັກ

ຕໍ່ໜ້າ 2

ຂ່າວຕ່າງປະເທດ · 15:05 ໂມງ

ຊາຍຊາວບຣາຊິນຂາຍຊັບສິນທັງໝົດ ເດີນທາງຕາມຫາຮັກ
ແທ້ໄລຍະທາງ 1,900 ກິໂລແມັດ ສຸດທ້າຍພົບວ່າສາວໃນຝັນ
ເປັນ AI

ຊາຍຊາວບຣາຊິນ ອາຍຸ 49  ປີ ຍອມຂາຍຊັບສິນ
ທັງໝົດ ຫວັງເ ດີນທາງຕາມຫາຮັກແທ້ໄກກວ່າ 1,900
ກິໂລແມັດ ກ່ອນພົບຄວາມຜິດຫວັງ ເມື່ອຮູ້ວ່າສາວໃນຝັນພົບ
ວ່າຍິງສາວທີ່ຊື່ Jessica Oliveira ບໍ່ມີຕົວຕົນຈິງ ເປັນພຽງ
ຕົວລະຄອນທີ່ສ້າງຂຶ້ນດ້ວຍປັນຍາປະດິດ (AI).

ວັນທີ 20 ຕຸລາ 2026 ເກີດເລື່ອງລາວທີ່ສ້າງຄວາມ
ຕົກຕະລຶງ ເມື່ອຊາຍຊາວບຣາຊິນ ອາຍຸ 49 ປີ ຕັດສິນໃຈ
ຂາຍຊັບສິນທັງໝົດຂອງຕົນ ເພື່ອເດີນທາງໄກກວ່າ 1,900

ຕໍ່ໜ້າ 2

ໃນສະບັບນີ້

2 ຂ່າວຕ່າງປະເທດ

3 ຂ່າວພາຍໃນ

6 ເສດຖະກິດ-ສັງຄົມ

6 ເຫດການ

15 ມະຫາສານ ມື້ນີ້ : ນ້ຳມັນ, ເງິນ, ຄຳ, ຫວຍ,
ອາກາດ

16 ທ້າຍສະບັບ

ຂ່າວຕ່າງ
ປະເທດ

· 10:13
ໂມງ

ລະທຶກ! ເກີດເຫດໄຟ
ໄໝ້ເຮືອເຟີຣີກາງ
ທະເລປະເທດ...
ອ່ານໜ້າ 8 ▸

ຂ່າວຕ່າງ
ປະເທດ

· 15:52
ໂມງ

ເຈົ້າໜ້າທີ່ໄທ ຈັບກຸມ
ຂະບວນການລົດເຖື່ອນ
ກ່ອນນຳລົດຂ້າມມາ...

ຝັ່ອ່ານໜ້າ 9 ▸

ເຫດການ
· 09:10
ໂມງ

ເກີດເຫດໄຟໄໝ້ ຢູ່ເຂດ
ຕະຫລາດປາກເຊ
ແຂວງຈໍາປາສັກ
ອ່ານໜ້າ 6 ▸

ພາວະໂລກຮ້ອນກຳລັງທະວີຄວາມຮຸນແຮງຂຶ້ນຢ່າງໄວວາ ແລະ ... (ຕໍ່ຈາກໜ້າ 1)

ວິທະຍາສາດຂອງ PIK ໃນວາລະສານ
Geophysical  Research  Letters
ເຊິ່ງຊີ້ໃຫ້ເຫັນວ່າ ອັດຕາການເກີດພາວະ
ໂລກຮ້ອນເພີ່ມຂຶ້ນນັບຕັ້ງແຕ່ປີ 2015
ໂດຍມີຄວາມໝັ້ນໃຈທາງສະຖິຕິຫຼາຍກວ່າ
98%.

ຫຼັງຈາກຕັດຜົນກະທົບໄລຍະສັ້ນ
ຈາກປັດໄຈທາງທຳມະຊາດ ເຊັ່ນ: ປະກົດ
ກ ານ ເ ອ ລ ນີ ໂ ຍ  ( El  Niño),  ກ າ ນ
ລະເບີດຂອງພູເຂົາໄຟ ແລະວົງຈອນຂອງ
ດວງອາທິດ ອອກຈາກຊຸດຂໍ້ມູນອຸນຫະພູມ
ໂລກ 5 ຊຸດ (ລວມທັງຂໍ້ມູນຈາກອົງການ
NOAA ແລະ NASA ຂອງສະຫະລັດ)
ນັກວິໄຈພົບວ່າ ອຸນຫະພູມໂລກເພີ່ມຂຶ້ນ
ຕ່ຳກວ່າ 0.2 ອົງສາເຊລຊຽດຕໍ່ທົດສະວັດ
ໃນຊ່ວງປີ 1970–2015. ແຕ່ໃນຊ່ວງ
10 ປີຜ່ານມາ ອັດຕາດັ່ງກ່າວເພີ່ມຂຶ້ນເປັນ
ປ ະ ມ າ ນ  0.35  ອົ ງ ສ າ ເ ຊ ລ ຊ ຽ ດ ຕໍ່
ທົດສະວັດ.  ນີ້ເປັນອັດຕາການເພີ່ມຂຶ້ນ

ຂອງອຸນຫະພູມທີ່ ໄວທີ່ສຸດ ເທົ່ າທີ່ ເ ຄີຍ
ມີການບັນທຶກ ນັບຕັ້ງແຕ່ເລີ່ມວັດແທກ
ອຸນຫະພູມດ້ວຍເຄື່ອງມືຢ່າງເປັນທາງການ
ໃນປີ 1880.

ສະ ເ ຕຟານ  ຣ າມສະຕອຣຟ໌  (
Stefan Rahmstorf)  ນັກວິໄຈຈາກ
PIK ເຕືອນວ່າ ຖ້າແນວໂນ້ມນີ້ຍັງສືບຕໍ່
ອຸນຫະພູມສະເລ່ຍທົ່ວໂລກຈະເພີ່ມຂຶ້ນ
ເກີນ 1.5 ອົງສາເຊລຊຽດ ເມື່ອທຽບກັບ
ລະດັບກ່ອນຍຸກອຸດສາຫະກຳ ກ່ອນປີ
2030. ການຈຳກັດອຸນຫະພູມບໍ່ໃຫ້ເພີ່ມ
ເ ກີ ນ  1.5  ອົ ງ ສ າ ເ ຊ ລ ຊ ຽ ດ  ແ ລ ະ
ພະຍາຍາມຮັກສາລະດັບໃຫ້ຕ່ຳກວ່າ 2 ອົງ
ສາເຊລຊຽດໃນໄລຍະຍາວ ແມ່ນເປົ້າໝາຍ
ຫຼັ ກ ຂ ອ ງ ສັ ນ ຍ າ ປ າ ຣີ  ( Paris
Agreement)  ທີ່ ມີ  195  ປ ະ ເ ທ ດ
ລົງນາມໃນປີ 2015.

ຕ າ ມ ຂໍ້ ມູ ນ ຂ ອ ງ ທ່ າ ນ
Rockström ແນວປະກາລັງ ແລະປ່າ

ຝົນອາເມຊອນ ກຳລັງເຂົ້າໃກ້ຈຸດປ່ຽນຜ່ານ
ທີ່ບໍ່ສາມາດຫວນຄືນໄດ້. ຂະນະດຽວກັນ
ບາງສ່ວນຂອງລະບົບການໝູນວຽນຂອງ
ມະຫາສະໝຸດແອັດແລນຕິກ  ລວມທັງ
ກະແສນ້ຳທີ່ນຳພານ້ຳອຸ່ນຈາກທະເລແຄຣິ
ບຽນໄປຍັງເອີຣົບຕາເວັນຕົກ ແລະຊ່ວຍ
ຄວບຄຸມສະພາບພູມອາກ າດ ກໍກຳລັງ
ປະເຊີນກັບຄວາມສ່ຽງທີ່ລະບົບຈະລົ້ມ
ສະຫຼ າຍ .  ນອກ ຈ າກ ນີ້  ອັ ດຕ າກ ານ
ເພີ່ມຂຶ້ນຂອງອຸນຫະພູມທີ່ໄວຂຶ້ນ ຍັງເຮັດ
ໃຫ້ ເຫດກ ານສະພາບອາກ າດຮຸນແຮງ
ເກີດຂຶ້ນຖີ່ຂຶ້ນ ແລະມີຄວາມຮຸນແຮງຫຼາຍ
ຂຶ້ນ.

ກ່ອນການປະຊຸມສຸດຍອດສະຫະ
ປະຊາຊາດວ່າດ້ວຍການປ່ຽນແປງສະພາບ
ພູມອາກາດ COP31 ເຊິ່ງມີກຳນົດເປີດ
ໃນວັນທີ 9  ພະຈິກ  ທີ່ປະເທດຕຸຣະກີ
ທ່ານ Rockström ໄດ້ແນະນຳໃຫ້ພາກ
ທຸລະກິດມອງວຽກງານດ້ານສະພາບພູມ

ອາກາດ ແລະທຳມະຊາດ ເປັນສ່ວນໜຶ່ງ
ຂອງແຜນການດຳເນີນງານດຽວກັນ ແທນ
ທີ່ຈະແຍກອອກຈາກກັນ.

ນອກຈາກການຫຼຸດການປ່ອຍກາຊ
ຄາບອນແລ້ວ ພາກທຸລະກິດຄວນລົງທຶນ
ໃນການອະນຸລັກທຳມະຊາດ ໂດຍສະເພາະ
ໂຄງການທີ່ຊ່ວຍຮັກສາ ຫຼືຟື້ນຟູຄວາມຫຼາ
ກຫຼາຍທາງຊີວະພາບ ແລະຊັບພະຍາກອນ
ນ້ຳຈືດ.

ທ່ານຍັງໄດ້ວິຈານຄວາມພະຍາຍາມ
ລັອບບີ້ເພື່ອຜ່ອນຜັນກຳນົດການຍົກເລີກ
ການໃຊ້ລົດຍົນທີ່ໃຊ້ເຄື່ອງຈັກສັນດາບໃນ
ການເຜົາໄໝ້ເຊື້ອເພີງ ໂດຍລະບຸວ່າ ເລື່ອງ
ນີ້ “ໜ້າກັງວົນຢ່າງຍິ່ງ”. ທ່ານໃຫ້ເຫດຜົນ
ວ່າ ການອຸດໜູນນ້ຳມັນເບນຊິນ ແລະກາ
ຊວນຢ່າງຕໍ່ເນື່ອງ ກຳລັງບັ່ນທອນຄວາມ
ຕ້ອງການຂອງຜູ້ບໍລິໂພກຕໍ່ລົດຍົນໄຟຟ້າ
ໂດຍກົງ.

ຊາຍຊາວບຣາຊິນຂາຍຊັບສິນທັງໝົດ ເດີນທາງຕາມຫາຮັກແທ້ໄ... (ຕໍ່ຈາກໜ້າ 1)

ກິໂລແມັດ ໄປພົບຍິງສາວທີ່ລາວເຊື່ອວ່າ
ຈະເປັນຄູ່ຊີວິດ ແຕ່ກັບຕ້ອງຜິດຫວັງ ເມື່ອ
ຮູ້ວ່ານາງບໍ່ມີຕົວຕົນຈິງ.

ເ ອ ດິ ມ າ  ມ າຕິ ນ ສ໌  ( Edimar
Martins)  ຊ່ າ ງກໍ່ ສ້ າ ງຊ າວ ບ ຣ າຊິ ນ
ເປີດເຜີຍກັບສື່ທ້ອງຖິ່ນວ່າ ລາວພົບບັນຊີສື່
ສັງຄົມອອນລາຍຂອງຍິງສາວຊື່ ເຈສຊິກາ
ໂ ອ ລິ ເ ວ ຣ າ  ( Jessica  Oliveira)
ຕັ້ງແຕ່ປີ 2020 ໂດຍບັນຊີດັ່ງກ່າວມີຜູ້
ຕິດຕາມຫຼາຍກວ່າ 300,000 ຄົນ.

ຄລິບສ່ວນໃຫຍ່ສະແດງພາບໂອລິ
ເວຣາໃຊ້ຊີວິດຢູ່ໃນຟາມຊົນນະບົດ ພ້ອມ
ທັງເຊື້ອເຊີນຜູ້ຊາຍໃຫ້ຍ້າຍໄປຢູ່ນຳ ໂດຍ
ສະເໜີທີ່ພັກອາໄສ ແລະຄວາມຊ່ວຍເຫຼືອ
ດ້ານການເງິນ.

ຫຼັງຈາກສູນເສຍແມ່ ມາຕິນສ໌ເຊື່ອ
ວ່າຍິງສາວຄົນນີ້ຈະຊ່ວຍໃຫ້ລາວເລີ່ມຕົ້ນ
ຊີວິດໃໝ່ໄດ້ ຈຶ່ງຕັດສິນໃຈຂາຍຊັບສິນ
ເພື່ອນຳເ ງິນມາເປັນຄ່າເດີນທາງ ໄປຍັງ
ເ ມື ອ ງ ເ ບ ໂ ລ ໂ ອ ຣິ ຊ ອ ນ ຊີ  ( Belo
Horizonte) ທາງຕາເວັນອອກສຽງໃຕ້
ຂອງບຣາຊິນ ໂດຍພົກຮູບຖ່າຍຂອງຍິງສາວ
ໄປນຳ ເພື່ອອອກຕາມຫານາງ.

ແຕ່ເມື່ອລາວສອບຖາມຜູ້ຄົນໃນ
ເມືອງ ກັບບໍ່ມີໃຜຮູ້ຈັກນາງເລີຍ. ຈົນກະ
ທັ່ງລາວຂໍຄວາມຊ່ວຍເຫຼືອຈາກສະຖານີ
ວິທະຍຸທ້ອງຖິ່ນ ຈຶ່ງໄດ້ຮູ້ຄວາມຈິງວ່າ ຍິງ
ສາວຄົນນີ້ບໍ່ມີຕົວຕົນຢູ່ຈິງ ແຕ່ເປັນພຽງ
ຕົວລະຄອນທີ່ສ້າງຂຶ້ນດ້ວຍ AI.

ມາຕິນສ໌ກ່າວດ້ວຍຄວາມເສຍໃຈ
ວ່າ ການເດີນທາງຄັ້ງນີ້ເຮັດໃຫ້ລາວພົບທັງ
ຄວາມເສົ້າ, ຄວາມທໍ້ແທ້ ແລະຄວາມຫົດ
ຫູ່ ເພາະສິ່ງທີ່ລາວຕ້ອງການມີພຽງການພົບ
ໃຜສັກຄົນ ເພື່ອສ້າງຄວາມສຳພັນທີ່ຈິງຈັງ.

ຕໍ່ມາ ຜູ້ທີ່ຢູ່ເບື້ອງຫຼັງບັນຊີດັ່ງກ່າວ
ໄດ້ຍອມຮັບວ່າ ຍິງສາວເປັນຕົວລະຄອນ
AI ພ້ອມປະຕິເສດວ່າ ບໍ່ເຄີຍຕິດຕໍ່ກັ ບມາ
ຕິນສ໌ເປັນການສ່ວນຕົວ. ພ້ອມຍອມຮັບ
ວ່າ ສ້າງບັນຊີນີ້ຂຶ້ນມາເພື່ອເພີ່ມຈຳນວນຜູ້
ຕິດຕາມ ກ່ອນຈະນຳໄປຂາຍຕໍ່.

ຜູ້ ກ່  ຽ ວຍັ ງປະຕິ ເ ສດວ່ າ  ບໍ່ ເ ຄີຍ
ສົນທະນາກັບໃຜໂດຍກົງ ຫຼືເຊື້ອເຊີນໃຫ້
ໃຜເດີນທາງມາຍັງເມືອງເບໂລໂອຣິຊອນຊີ
ແຫ່ງນີ້.

ຂະນະທີ່ມ າຕິນສ໌ໃຊ້ ເ ງິນໄປກັບ
ການເດີນທາງຈົນບໍ່ເຫຼືອເງິນ ລາວຈຶ່ງຕ້ອງຂໍ
ຄວາມຊ່ວຍເຫຼືອຈາກໜ່ວຍງານທ້ອງຖິ່ນ.
ເຈົ້າໜ້າທີ່ສັງຄົມສົງເຄາະໄດ້ຈັດຫາອາຫານ,
ສະຖານທີ່ອາບນ້ຳ ແລະປີ້ລົດໂດຍສານ
ເພື່ອໃຫ້ລາວສາມາດເດີນທາງອອກຈາກ
ເມືອງໄດ້.

ເຖິງຈະຜິດຫວັງຢ່າງໜັກ  ແຕ່ມາ
ຕິນສ໌ຍັງບໍ່ລະຖິ້ມຄວາມຫວັງໃນການພົບຄູ່
ຊີວິດ. ປັດຈຸບັນ ລາວພັກອາໄສຢູ່ກັ ບຍາດ
ພີ່ນ້ອງ ແລະຍັງຕັ້ ງໃຈວ່າຈະກັບໄປຍັງ
ເມືອງເບໂລໂອຣິຊອນຊີອີກຄັ້ງ ເພື່ອພົບໃຜ
ສັກຄົນທີ່ພ້ອມຈະໃຊ້ຊີວິດຮ່ວມກັນ.

ທີ່ມາ: NDTV

ສປປ ລາວ ກະກຽມຄວາມພ້ອມ ກ່ອນເຂົ້າຮ່ວມກອງປະຊຸມລັດພາຄີສົນທິສັນຍາ
ສປຊ ວ່າດ້ວຍການປ່ຽນແປງດິນຟ້າອາກາດ ຄັ້ງທີ 31

ກົ ມ ສິ່ ງ ແ ວ ດ ລ້ ອ ມ ,  ກ ະ ຊ ວ ງ
ກະສິກຳ ແລະ ສິ່ງແວດລ້ອມ ຮ່ວມກັບ
ສະຖາບັນກ ານເຕີບໂຕສີຂຽວໂລກ  (
GGGI)  ແລະ ອົງກ ານພັດທະນາແຫ່ງ
ສະຫະປະຊາຊາດ (ສປຊ) ໂດຍໄດ້ຮັບ
ການສະໜັບສະໜູນຈາກລັດຖະບານອົດ
ສະຕຣາລີ ຈັດສຳມະນາກະກຽມຄະນະ
ຜູ້ແທນ ສປປ ລາວ ກ່ອນເຂົ້າຮ່ວມກອງ
ປະຊຸມລັດພາຄີສົນທິສັນຍາຂອບວຽກ
ສະຫະປະຊາຊາດ ວ່າດ້ວຍການປ່ຽນແປງ
ດິນຟ້ າອ າກ າດ ຄັ້ ງທີ  31  ( COP31)
ເພື່ອປະສານບຸລິມະສິດ ແລະ ກຳນົດຈຸດ
ຢືນຂອງຊາດໃຫ້ມີຄວາມຊັດເຈນ ແລະ
ເປັນເອກະພາບ ໂດຍ ທ່ານ ນາງ ຈັນທະ
ຄອນ  ບົ ວລະພັນ  ຮອ ງລັ ດຖະມົນຕີ
ກະຊວງກະສິກຳ ແລະ ສິ່ງແວດລ້ອມ,
ທ່ານ ນາງ ອາຍຊານີ ເມດາກັງໂກດາ ລາເບ
ຜູ້ຕາງໜ້າ ສປຊ ປະຈຳ ສປປ ລາວ, ທ່ານ
ນາງ ໂອຢ່າ ຢ່າຊາຣ ເອກອັກຄະລັດຖະ
ທູດຕວັກ ກີ  ປະຈຳ  ສປປ ລາວ , ມີຜູ້
ຕາງໜ້າຈາກເອກອັກຄະລັດຖະທູດອົດສະ
ຕຣາລີ  ປະຈຳ ສປປ ລາວ, ຜູ້ຕາງໜ້າ
ສະຖາບັນເຕີບໂຕສີຂຽວສາກົນ (GGGI)
ປະຈໍາ ສປປ ລາວ, ພ້ອມດ້ວຍຜູ້ຕາງໜ້າ
ຈາກບັນດາກະຊວງ, ຂະແໜງການ, ສະ
ຖານທູດ, ອົງການສາກົນ ແລະ ຄູ່ຮ່ວມ
ພັດທະນາ ເຂົ້າຮ່ວມ.

ຈຸດປະສົງຫລັກຂອງກອງປະຊຸມສຳ
ມະນາ ເພື່ອກະກຽມຄວາມພ້ອມດ້ານເນື້ອ
ໃນ, ທັດສະນະ, ຈຸດຢືນ ແລະ ບູລິມະສິດ
ແຫ່ງຊາດຂອງ ສປປ ລາວ ສຳລັບກ ານ
ເຈລະຈາໃນ COP31, ພ້ອມທັງ ປຶກສາ
ຫາລືບັນຫາພົ້ນເດັ່ນ ທີ່ຄາດວ່າຈະຍົກຂຶ້ນ
ໃນກອງປະຊຸມ COP31 ແລະ ທັງເປັນ
ກ ານໂຄສະນາເ ຜີຍແ ຜ່ວຽກ ງານກ ານ
ປ່ຽນແປງດິນຟ້າອາກາດ ໃຫ້ແກ່ພາກສ່ວນ
ຕ່າງໆ ໂດຍສະເພາະ ແມ່ນວຽກງານການ
ຮ່ວມມື ພາຍໃຕ້ຂອບສົນທິສັນຍາ.

ທ່ານ ນາງ ຈັນທະຄອນ ບົວລະພັນ
ໄດ້ກ່າວວ່າ: ລັດຖະບານ ສປປ ລາວ ໃຫ້
ຄວາມສໍາຄັນຕໍ່ກ ານແກ້ໄຂບັນຫາກ ານ
ປ່ຽນແປງດິນຟ້າອາກາດ ແລະ ມີຄວາມ
ພະຍາຍາມຢ່າງຈິງຈັງໃນການດຳເນີນມາດ
ຕະການທັງພາຍໃນປະເທດ ແລະ ຮ່ວມມື
ກັບປະຊາຄົມໂລກ  ເ ພື່ອຮັບມືກັບສິ່ ງ
ທ້ າທ າຍດັ່ ງກ່ າວ .  ສປປ  ລ າວ  ໄດ້ມີ
ສ່ວນຮ່ວມໃນຂອບການຮ່ວມມືສາກົນ
ດ້ານສິ່ງແວດລ້ອມ ແລະ ສະພາບອາກາດ
ໂດຍໄດ້ເຂົ້າເປັນພາຄີ ຂອງສົນທິສັນຍາ
ສະຫະປະຊາຊາດ ວ່າດ້ວຍການປ່ຽນແປງ
ດິ ນ ຟ້ າ ອ າ ກ າ ດ  ( UNFCCC)  ໃ ນ ປີ
1995, ອະນຸສັນຍາກຽວໂຕ (Kyoto
Protocol) ໃນປີ 2003 ແລະ ສັນຍາ
ປ າຣີ  ( Paris  Agreement)  ໃ ນ ປີ

2016. ນອກນີ້, ລາວຍັງສືບຕໍ່ປະກອບ
ສ່ວນໃນການຈັດຕັ້ງພັນທະພາຍໃຕ້ຂອບ
ສົນທິສັນຍາ ໂດຍຄຳນຶງເຖິງຫລັກກ ານ
ຄວາມຮັບຜິດຊອບຮ່ວມກັນ ແຕກຕ່າງກັນ
ຕາມຄວາມສາມາດຂອງແຕ່ລະປະເທດ.
ການເຂົ້າຮ່ວມ COP31 ບໍ່ພຽງແຕ່ເປັນ
ກ ານປະຕິບັ ດພັ ນທະຂອງປະ ເ ທດຕໍ່
ປະຊາຄົມສາກົນ ເທົ່ ານັ້ນ  ແ ຕ່ຍັ ງເ ປັນ
ໂອກາດສຳຄັນໃຫ້ ສປປ ລາວ ສາມາດ
ສະແຫວງຫາກ ານສະໜັບສະໜູນດ້ານ
ເຕັກນິກ , ວິຊາກ ານ ແລະ ງົບປະມານ
ເພື່ອເພີ່ມທະວີປະສິດທິຜົນໃນການດຳເນີນ
ວຽກງານດ້ານການປ່ຽນແປງດິນຟ້າອາກາດ
ພາຍໃນປະເທດ.

ໃນກອງປະຊຸມ, ຜູ້ເຂົ້າຮ່ວມຍັງໄດ້
ແລກປ່ຽນຄວາມຄິດເຫັນກ່ຽວກັບການ
ລະດົມຊັບພະຍາ ກອນ, ການເສີມສ້າງຂີດ
ຄວາມສາມາດຂອງສະຖາບັນ, ການປັບປຸງ
ການເຂົ້າເຖິງເຕັກໂນໂລຊີ ແລະ ການເສີມ
ສ້ າ ງຄວ າມ ຢືດຢຸ່ ນຕໍ່ ຜົ ນກ ະທົບຈ າກ
ສະພາບອາກາດ ໂດຍເນັ້ນໃຫ້ເຫັນເຖິງ
ຄ ວ າມ ຈຳ ເ ປັ ນ ໃ ນ ກ ານ ປ ະ ສ ານ ງ ານ
ລະຫວ່າງພາກລັດ ແລະ ຄູ່ຮ່ວມພັດທະນາ,
ການຂະຫຍາຍໂອກາດເຂົ້າເຖິງແຫລ່ງທຶນ
ດ້ານສະພາບອາກາດ ແລະ ການເພີ່ມພູນ
ການຮ່ວມມືສາກົນ.

ການກະກຽມດັ່ງກ່າວ, ຄາດວ່າຈະ
ຊ່ວຍໃຫ້ ສປປ ລາວ ມີຈຸດຢືນທີ່ຊັດເຈນ
ໃນເວທີເຈລະຈາສາກົນ, ສາມາດປະສານບຸ
ລິມະສິດດ້ານສະພາບອາກາດໃຫ້ສອດຄ່ອງ
ກັບເປົ້ າໝ າຍກ ານພັດທະນາແຫ່ງຊາດ
ແລະ ນຳເອົາຄຳໝັ້ນສັນຍາດ້ານສະພາບ
ອາກ າດໄປສູ່ກ ານປະຕິບັດຢ່າງເປັນຮູບ
ປະທຳ ເພື່ອສ້າງຄວາມຢືດຢຸ່ນ ແລະ ການ
ພັດທະນາທີ່ຍືນຍົງໃຫ້ແກ່ປະເທດ.

ກອງປະຊຸມລັດພາຄີສົນທິສັນຍາ
ຂອບວຽກສະຫະປະຊາຊາດ ວ່າດ້ວຍການ
ປ່ຽນແປງດິນຟ້າອາກາດ ຄັ້ງທີ 31 ຈະໄດ້
ຂຶ້ນທີ່ເມືອງອັນຕາລະຢາ ປະເທດຕວັກກີ
ໃນວັນທີ 9-20 ພະຈິກ 2026, ຄາດວ່າ
ຈະເນັ້ນໜັກໃສ່ການປ່ຽນຄຳໝັ້ນສັນຍາ
ດ້ານສະພາບອາກາດ ໃຫ້ເປັນການປະຕິບັດ
ຢ່າງເປັນຮູບປະທຳ, ການເລັ່ງຫັນປ່ຽນໄປສູ່
ພະລັງງານສະອາດ, ການລະດົມທຶນ ແລະ
ການລົງທຶນດ້ານສະພາບອາກາດ, ກ ານ
ເສີມສ້າງການປັບຕົວ ແລະ ຄວາມຢືດຢຸ່ນ
ຕໍ່ ຜົ ນ ກ ະ ທົ ບ ຈ າ ກ ສ ະ ພ າ ບ ອ າ ກ າ ດ
ຕະຫລອດຮອດກ ານຊຸກຍູ້ກ ານຈັດຕັ້ ງ
ປະຕິບັດກ ານປະກອບສ່ວນທີ່ປະເທດ
ກຳ ນົ ດ ເ ອ ງ  ( NDCs)  ແ ລ ະ  ຮັ ກ ສ າ
ເ ປົ້ າໝ າຍ ຈຳ ກັ ດ ກ າ ນ ເ ພີ່ ມ ຂຶ້ ນ ຂ ອ ງ
ອຸນຫະພູມໂລກບໍ່ໃຫ້ເກີນ 1,5 ອົງສາ.

ກະຊວງເຕັກໂນໂລຊີ ແລະ ການສື່ສານ ສະເໜີສະພາພິຈາລະນາ ປັບປຸງກົດໝາຍວ່າດ້ວຍການ
ຕ້ານ ແລະ ສະກັດກັ້ນອາຊະຍາກໍາໄຊເບີ

ຂປລ. ກອງປະຊຸມສະໄໝສາມັນເທື່ອທີ 2  ຂອງ
ສະພາແຫ່ງຊາດ ຊຸດທີ X ໃນຕອນເຊົ້າວັນທີ 20 ຕຸລາ
2026 ພາຍໃຕ້ການເປັນປະທານຂອງ ທ່ານ ວິໄລວົງ ບຸດດາ
ຄຳ ຮອງປະທານສະພາແຫ່ງຊາດ, ທ່ານ ສັນຕິສຸກ ສິມມາລາ
ວົງ ລັດຖະມົນຕີກະຊວງເຕັກໂນໂລຊີ ແລະ ການສື່ສານ ໄດ້
ສະເໜີຮ່າງກົດໝາຍວ່າດ້ວຍການຕ້ານ ແລະ ສະກັດກັ້ນອາ
ຊະຍາກໍ າໄຊເ ບີ  ( ສະບັບປັບປຸ ງ) .  ຈາກ ນັັ້ ນ , ບັນດາ
ສະມາຊິກສະພາແຫ່ງຊາດ ກໍໄດ້ພ້ອມກັນປະກອບຄຳຄິດຄຳ
ເຫັນຕໍ່ຮ່າງກົດໝາຍດັ່ງກ່າວ ເພື່ອໃຫ້ມີເນື້ອໃນຄົບຖ້ວນ,
ສົມບູນ ແລະ ກະທັດຮັດ ສາມາດກາຍເປັນກົນໄກສຳຄັນ
ໃນການສົ່ງເສີມ ການພັດ ທະນາເສດຖະກິດ-ສັງຄົມ ໂດຍ
ການສ້າງສະພາບແວດລ້ອມທາງດີຈິຕອນທີ່ປອດໄພ, ໜ້າ
ເຊື່ອຖື ແລະ ເອື້ອອຳນວຍຕໍ່ການຫັນເປັນເສດຖະກິດດີຈິ

ຕອນ ປະກອບສ່ວນໃນການພັດທະນາ
ເສດຖະກິດ-ສັງ ຄົມ.

ໂອກ າດນີ້ , ທ່ານ ສັນຕິສຸກ  ສິມ
ມ າລາວົ ງ ໄດ້ຍົກ ໃຫ້ ເ ຫັນ ເ ປົ້ າໝ າຍ ,
ເຫດຜົນ ແລະ ຄວາມຈຳ ເປັນຂອງການ
ປັບປຸງກົດໝາຍດັ່ງກ່າວ ເພື່ອສ້າງເຄື່ອງມື
ທາງກົດໝາຍທີ່ເຂັ້ມແຂງ, ຮັດກຸມ ແລະ
ທັນສະໄໝ ເພື່ອປົກປ້ອງຄວາມໝັ້ນຄົງ
ຂອງຊາດ, ປົກປ້ອງເສດຖະກິດ-ສັງຄົມ
ແລະ ປົກປ້ອງລະບົບພື້ນ ຖານໂຄງລ່າງທີ່
ສຳຄັນຂອງປະເທດ ຈາກການໂຈມຕີທາງ
ໄຊເບີ, ພ້ອມທັງສາມາດເຊື່ອມໂຍງກັບ
ມາດ ຕະຖານ ແລະ ກົນໄກການຮ່ວມມື
ສາກົນ. ການປັບປຸງກົດໝາຍສະບັບນີ້, ມີ
ຄວາມຈຳເປັນທາງດ້ານເສດຖະກິດ-ສັງຄົມ
ເພາະອາຊະຍາກຳໄຊເບີ ໄດ້ສ້າງຄວາມ
ເສຍຫາຍຢ່າງມະຫາສານ. ດັ່ງນັ້ນ, ຈຶ່ງຈຳ
ເປັນຕ້ອງມີກົດໝາຍທີ່ເຂັ້ມແຂງ ເພື່ອສ້າງ
ຄວາມເຊື່ອໝັ້ນໃຫ້ນັກລົງທຶນ. ພ້ອມກັນ

ນັ້ ນ ,  ພວກ ເ ຮົ າຈຳ  ເ ປັ ນຕ້ອ ງມີຂອບ
ກົດໝາຍທີ່ຮອງຮັບການເກັບຮັກສາ ແລະ
ນຳໃຊ້ຫລັກຖານທາງດີຈິຕອນໃນຂັ້ນສານ
ແລະ ຮອງຮັບການເຊື່ອມໂຍງກັບສາກົນ.

ຮ່າງກົດໝາຍສະບັບນີ້, ໄດ້ປ່ຽນຊື່
ຈາກກົດໝາຍ ວ່າດ້ວຍການຕ້ານ ແລະ
ສະກັດກັ້ນອາຊະຍາກຳທາງລະບົບຄອມ
ພິວເຕີ ມາເປັນ “ກົດໝາຍວ່າດ້ວຍການ
ຕ້ານ ແລະ ສະກັດກັ້ນອາຊະຍາກຳໄຊເບີ
(ສະບັບປັບປຸງ)”. ໂຄງສ້າງໃໝ່ປະກອບມີ
10 ພາກ, 4 ໝວດ, 62 ມາດຕາ. ໃນນີ້,
ໄດ້ຮັກສາໄວ້ເດີມ 1 ມາດຕາ, ປັບປຸງເນື້ອ
ໃນ 49 ມາດຕາ, ເພີ່ມໃໝ່ 12 ມາດຕາ.
ຄາດວ່າຫາກຖືກຮັບຮອງ ແລະ ປະກາດ
ໃຊ້ຈະຊ່ວຍໃຫ້ເຈົ້າໜ້າທີ່ມີບ່ອນອີງທາງ
ກົດໝາຍທີ່ຊັດເຈນ ໃນການດຳເນີນຄະດີ
ກັບຮູບແ ບບອາຊະຍາກຳໃໝ່ໆ .  ຜົນ
ກະທົບທາງບວກທີ່ຈະຕາມມາຄື ປະຊາຊົນ
ແລະ ທຸລະກິດຈະໄດ້ຮັບກ ານປົກປ້ອງ

ຊັບສິນ ແລະ ຂໍ້ມູນສ່ວນຕົວ, ລະບົບ
ພື້ນຖານໂຄງລ່າງທີ່ສຳຄັນເຊັ່ນ: ລະບົບ
ທະນາຄານ, ໂທລະຄົມ, ພະລັງງານ, ການ
ຄ້າ, ສາທາລະນະສຸກ ຈະປອດໄພຂຶ້ນ ຊຶ່ງ
ຈະເປັນການສົ່ງເສີມການຂະຫຍາຍ ຕົວ
ຂອງເສດຖະກິດດີຈິຕອນ. ຢ່າງໃດກໍຕາມ,
ຍັງມີສິ່ງທ້າທາຍທີ່ຕ້ອງລະມັດລະວັງເຊັ່ນ:
ຜູ້ໃຫ້ບໍລິ ການອິນເຕີເນັດ ແລະ ໂທລະ
ຄົມ  ອາດຈະຕ້ອງຮັບພາລະຕົ້ນທຶນທີ່
ເພີ່ມຂຶ້ນ ໃນການຈັດຫາລະບົບເກັບຮັກສາ
ຂໍ້ມູນ. ນອກຈາກນີ້, ພວກເຮົາຕ້ອງລະມັດ
ລະວັງໃນການກຳນົດຖານຄວາມຜິດໃຫ້
ຊັດເຈນ ເພື່ອບໍ່ໃຫ້ເກີດຄວາມສ່ຽງທີ່ຈະ
ຖືກເບິ່ງວ່າ ເປັນການຈຳກັດສິດເສລີພາບ
ໃນການສະແດງອອກຂອງປະຊາ ຊົນ.

ສະຫລຸບແລ້ວ, ກົດໝາຍວ່າດ້ວຍ
ການຕ້ານ ແລະ ສະກັດກັ້ນອາຊະຍາກຳໄຊ
ເບີ ສະບັບປັບປຸງນີ້, ຈະເປັນເສົາຄ້ຳອັນ
ສຳຄັນ ໃນການຮັບປະກັນຄວາມໝັ້ນຄົງ

ຂອງຊາດ, ຄວາມສະຫງົບ ແລະ ຄວາມ
ເປັນລະບຽບຮຽບຮ້ອຍ ຂອງສັງຄົມໃນຍຸກ
ດີຈິຕອນ; ຈະເປັນກົນໄກສຳຄັນໃນການ
ສົ່ ງເ ສີມກ ານພັດທະ ນາເ ສດຖະກິດ-
ສັງຄົມ ໂດຍການສ້າງສະພາບແວດລ້ອມ
ທາງດີຈິຕອນທີ່ປອດໄພ, ໜ້າເຊື່ອຖື ແລະ
ເອື້ອອຳນວຍຕໍ່ການຫັນເປັນເສດຖະກິດດີ
ຈິຕອນ ປະກອບສ່ວນໃນການພັດທະນາ
ເສດຖະກິດ-ສັງຄົມ, ຖ້າພວກເຮົາຈັດຕັ້ງ
ປະຕິບັດໄດ້ຢ່າງມີປະສິດທິຜົນ ມັນຈະ
ຊ່ວຍໃຫ້ ສປປ ລາວ ກ້າວໄປສູ່ການເປັນ
ປະເທດທີ່ມີຄວາມພ້ອມໃນການຮັບມືກັບ
ຄວາມສ່ຽງ ແລະ ໂອກາດໃນໂລກດີຈິ
ຕອນທີ່ກຳ ລັງຂະ ຫຍາຍຕົວຢ່າງບໍ່ຢຸດຢັ້ງນີ້.

ຂ່າວ: ກິດຕາ
ພາບ: ເກດສະໜາ

ລົງໂຄສະນາ ໃນ ມະຫາສານ ລາຍວັນ
WhatsApp 020 5888 6182

ໂຄສະນາ

ໜັງສືພິມ PDF ປະຈຳວັນ · ຈອງເປັນລາຍວັນ, ລາຍອາທິດ ຫຼື ລາຍເດືອນ · ທີມງານອອກແບບໃຫ້ຟຣີ



5 ມະຫາສານ ລາຍວັນ ຂ່າວພາຍໃນ ວັນພະຫັດ 22 ຕຸລາ 2026 · ສະບັບທີ 004

ຂ່າວພາຍໃນ · 16:33 ໂມງ · ອ່ານ 8 ຄັ້ງ

ກອງປະຊຸມສະໄໝສາມັນ ເທື່ອທີ 2 ຂອງສະພາແຫ່ງ ຊາດ ຊຸດທີ X ໄດ້ປິດລົງຢ່າງຈົບງາມ
ກອງປະຊຸມສະໄໝສາມັນ ເທື່ອທີ 2 ຂອງສະພາ

ແຫ່ງ ຊາດ ຊຸດທີ X ໄດ້ປິດລົງຢ່າງຈົບງາມ ໃນວັນທີ 21
ຕຸລາ 2026 ພາຍຫຼັງທີ່ໄດ້ດໍາເນີນມາ ແຕ່ວັນທີ 5 ຕຸລາ
2026 ແລະ ບັນລຸຜົນສໍາເລັດຕາມຈຸດປະສົງ,ຄາດໝາຍທີ່
ວາງໄວ້ ໂດຍການເປັນປະທານຂອງ ທ່ານ ສອນໄຊ ສີພັນ
ດອນ ກຳ ມະການກົມການເມືອງສູນກາງພັກ ປະທານ
ສະພາແຫ່ງ ຊາດ, ໂດຍການເຂົ້າຮ່ວມຂອງທ່ານ ທອງລຸນ
ສີສຸລິດ ເລ ຂາທິການໃຫຍ່ ຄະນະບໍລິຫານສູນກາງພັກ

ປະທານປະ ເທດ, ມີການນຳຂັ້ນສູງ,ອະດີດການນຳຂັ້ນສູງ
ພັກ -ລັດ ,ສະ ມາຊິກ ລັດຖະບານ, ສະມາຊິກ ສະພາ
ແຫ່ງຊາດ ເຂົ້າຮ່ວມ.

ທ່ານ ສອນໄຊສີ ພັນດອນ ກ່າວສູນທອນພົດປິດ
ກອງປະຊຸມ ມີບາງຕອນວ່າ: ​ຕະຫຼອດໄລຍະການດໍາເນີນ
ກ ອງປະຊຸມ , ບັນດາສະມາຊິກ ສະພາແຫ່ງຊາດ ໄດ້
ພ້ອມກັນສຸມສະຕິປັນຍາ, ເຮື່ອແຮງ ແລະ ສືບຕໍ່ເສີມ
ຂະຫຍາຍສິດປະ ຊາທິປະໄຕ ເຂົ້າໃນການພິຈາລະນາ

ແລະ ຮັບຮອງເອົາບັນຫາສໍາຄັນພື້ນຖານ
ຂອງປະເທດຊາດ ໂດຍໄດ້ພິຈາລະນາ
ເລືອກຕັ້ງປະທານສະພາແຫ່ງຊາດ ຊຸດທີ X
ແລະ ນາຍົກລັດຖະມົນຕີ; ຮັບຮອງເອົາ
ບົດລາຍງານຂອງລັດຖະບານ ກ່ຽວກັບ
ກ ານຈັດຕັ້ ງປ ະຕິ ບັ ດແ ຜນພັດທະນ າ
ເສດຖະກິດ- ສັງຄົມ, ແຜນງົບປະມານ
ແ ລະ  ແ ຜນ ເ ງິ ນ ຕ າ  ປີ  2026  ແ ລະ
ທິດທາງແຜນການ ປີ 2027; ພ້ອມທັງ

ຮັບຮອງເອົາບົດລາຍງານການເຄື່ອນໄຫວ
ວຽກງານຂອງອົງການກວດສອບແຫ່ງຊາດ,
ອົງການກວດກາແຫ່ງຊາດ, ສານປະຊາ ຊົນ
ສູງສຸດ, ອົງກ ານໄອຍະກ ານປະຊາຊົນ
ສູງສຸດ ແລະ ບົດລາຍງານການເຄື່ອນໄຫວ
ຂອງສະພາແຫ່ງຊາດ.

​ນອກຈາກນີ້, ກອງປະຊຸມ ຍັງໄດ້
ພິຈ າລະນາ  ແ ລະ  ຮັບ  ຮອງເ ອົ າຮ່ າ ງ
ກົດໝາຍ ຈໍານວນ 8 ສະບັບ ( ກົດໝາຍ

ສ້າງໃໝ່ 1 ສະບັບ ແລະ ກົດໝາຍປັບປຸງ
7 ສະບັບ) ເຊັ່ນ: ກົດ ໝາຍວ່າດ້ວຍການ
ຕ້ານ ແລະ ສະກັດກັ້ນອາຊະຍາກໍາທາງໄຊ
ເ ບີ ,  ກົດໝ າຍວ່ າດ້ວຍກ ານຄວບຄຸມ
ເຄື່ອງດື່ມທີ່ມີອາລກໍຮໍ, ກົດໝາຍວ່າດ້ວຍ
ການຈະລາຈອນທາງບົກ , ກົດ ໝາຍວ່າ
ດ້ວຍນາຍທະຫານກອງທັບປະຊາຊົນລາວ,
ກົດ ໝາຍວ່າດ້ວຍກໍາລັງປ້ອງກັນຄວາມ
ສະຫງົບປະຊາຊົນລາວ, ກົດໝາຍວ່າດ້ວຍ

ການບິນພົນລະເຮືອນ ແລະ ກົດ ໝາຍວ່າ
ດ້ວຍລັດຖະບານ; ພ້ອມທັງໄດ້ຮັບຟັງການ
ຊີ້ແຈງ, ອະທິບາຍຄໍາຊັກຖາມຈາກທ່ານ
ນາຍົກ ລັດຖະມົນຕີ  ແ ລະ ສະມາຊິກ
ລັດຖະບານ ເພື່ອສ້າງຄວາມເຂົ້າໃຈ ແລະ
ຫາທາງອອກໃນການແກ້ໄຂບັນຫາເຄັ່ງ
ຮ້ອນທາງດ້ານເສດ ຖະກິດ-ສັງຄົມໃນ
ປັດຈຸບັນ ຢ່າງມີປະສິດທິຜົນ.

ຂ່າວ: ແກ້ວອຸເພັດ

ຂ່າວພາຍໃນ · 14:03 ໂມງ · ອ່ານ 1 ຄັ້ງ

ປັບປຸງເສັ້ນທາງ ! ຈາກທາງປູຢາງ ເປັນທາງເບຕົງ ແຕ່ສະພັງຄະນົງ-ທາງເຂົ້າເຂດເສດຖະກິດກວມລວມໄຊເສດຖາ
ປັດຈຸບັນເສັ້ນທາງ ຕັດແຕ່ສາມແຍກຫລັກ 21 ຫາ

4 ແຍກນາຄວາຍ ເສັ້ນທາງ 450 ປີ ພວມໄດ້ຮັບການ
ປັບປຸງຈາກເສັ້ນທາງປູອັດສຟານ ເປັນທາງປຸເບຕົງ ໂດຍ
ເລີ່ມແຕ່ຈຸດແຍກ ເຂົ້ າບ້ານສະພັງຄະນົງ ຫາ ທາງເຂົ້ າ
ເສດຖະກິດກວມລວມໄຊເສດຖາ ແລະ ຄາດວ່າຈະປັບປຸງ
ໃຫ້ສຳເລັດທັງໝົດ.

ທ່ານໃດຈະໃຊ້ເສັ້ນທາງດັ່ງກ່າວໃຫ້ລະມັດລະວັງ
ແລະ ປະຕິບັດຕາມປ້າຍເຕືອນຢ່າງເຂັ້ມງວດ ເພື່ອປ້ອງກັນ

ການເກີດອຸປະຕິເຫດ ແລະ ເພື່ອອຳນວຄວາມສະດວກ
ແກ່ການກໍ່ສ້າງ.

ພາບຖ່າຍ ວັນທີ 21 ຕຸລາ 2026

ບໍ່ມີເວລາອ່ານ? ກົດຟັງໄດ້ເລີຍ

ໂຄສະນາ

ທຸກຂ່າວໃນ mahaxan.com ມີສຽງອ່ານພາສາລາວ — ຟັງຂະນະຂັບລົດ ຫຼື ເຮັດວຽກ. ເປີດຂ່າວໃດກໍໄດ້
ແລ້ວກົດ ▶ ຟັງ.



6 ມະຫາສານ ລາຍວັນ ເສດຖະກິດ-ສັງຄົມ ວັນພະຫັດ 22 ຕຸລາ 2026 · ສະບັບທີ 004

ເສດຖະກິດ-ສັງຄົມ · 10:00 ໂມງ · ອ່ານ 10 ຄັ້ງ

ປະທານສະພາປະຊາຊົນແຂວງຊຽງຂວາງມອບເງີນ 50 ລ້ານກີບ ຊ່ວຍເຫຼືອໄພພິບັດໃຫ້ແຂວງ
ຫຼວງນໍ້າທາ

ໃນວັນທີ 20  ເດືອນ ຕຸລາ 2026  ນີ້ຢູ່ທີ່ສະພາ
ແຫ່ງຊາດ ທ່ານ ພູວົງ ອຸ່ນຄຳແສນ ກຳມະການສູນກາງພັກ,
ເລຂາພັກແຂວງ ປະທານສະພາປະຊາຊົນແຂວງຊຽງຂວາງ
ໄດ້ກ່າວມອບເງີນຈໍານວນ 50 .000.000 ກີບ ໃຫ້ແກ່
ແຂວງຫຼວງນໍ້າທາ ເພື່ອເປັນການຊ່ວຍເຫຼືອຜູ້ທີ່ປະສົບໄພນໍ້າ
ຖ້ວມຢູ່ແຂວງຫຼວງນໍ້າທາໃນໄລຍະຜ່ານມາ ກ່າວຮັບຂອງ
ທ່ານ ພົນໂທ ຄໍາກິ່ງ ຜຸຍຫລ້າມະນີວົງ ກໍາມະການສູນກາງ
ພັກ , ເລຂາພັກແຂວງ, ປະທານຄະນະສະມາຊິກສະພາ
ແຫ່ງຊາດ ປະຈໍາເຂດເລືອກຕັ້ງທີ 3 ແຂວງຫລວງນ້ຳທາ.

ໂອກາດນີ້ ທ່ານ ພົນໂທ ຄໍາກິ່ງ ຜຸຍຫລ້າມະນີວົງ
ກໍາມະການສູນກາງພັກ, ເລຂາພັກແຂວງ, ປະທານຄະນະ
ສະມາຊິກສະພາແຫ່ງຊາດ ປະຈໍາເຂດເລືອກຕັ້ງທີ 3 ແຂວງ
ຫລວງນ້ຳທາ ກໍ່ໄດ້ສະແດງຄວາມຂອບໃຈຢ່າງສູງທີ່ທ່ານ ພູ

ວົງ ອຸ່ນຄຳແສນ ກຳມະການສູນກາງພັກ,
ເລຂາພັກແຂວງ ປະທານສະພາປະຊາຊົນ
ແຂວງຊຽງຂວາງ ພ້ອມດ້ວຍຄະນະ ໄດ້ນໍາ
ເອົາເງີນມາມອບໃຫ້ໃນຄັ້ງນີ້ ແລະ ອວຍ

ພອນໃຫ້ ທ່ານ ພ້ອມດ້ວຍຄະນະ
ຈົ່ ງມີສຸຂະພາບເຂັ້ມແຂງ, ສໍ າ ເ ລັດໃນ
ພາລະກິດອັນຍິ່ ງໃຫຍ່ຂອງບັນດາທ່ານ
ແລະ ຈະນໍາເອົາເ ງີນຈໍານວນດັ່ງກ່າວໄປ

ມອບໃຫ້ແກ່ປະຊາຊົນຜູ້ທີ່ປະສົບໄພນໍ້າ
ຖ້ວມເພື່ອຊ່ວຍແບ່ງເບົາຄວາມຫຍຸ້ງຍາກ ,
ເ ປັ ນກໍ າລັ ງໃ ຈໃຫ້ປະຊ າຊົນໃນກ ານ

ພັດທະນາຊີວິດການເປັນຢູ່ໃຫ້ດີຂື້ນໃນຂັ້ນ
ຕໍ່ໄປ. ຂ່າວ: ຫ້ອງວ່າການແຂວງ

ເຫດການ
ເຫດການ · 09:10 ໂມງ · ອ່ານ 19 ຄັ້ງ

ເກີດເຫດໄຟໄໝ້ ຢູ່ເຂດຕະຫລາດປາກເຊ ແຂວງຈໍາປາສັກ

ວັນທີ 21 ຕຸລາ 2026 ເກີດເຫດ
ເກີດເຫດໄຟໄໝ້ຮ້ານຂາຍເຄື່ອງທີ່ ເປັນ
ຫ້ອງແຖວ ຢູ່ດ້ານໜ້າປະຕູໂຂງ ຕະຫລາດ
ໃໝ່ປາກເຊ ເບື້ອງແຄມຂອງ ບ້ານໂພນກຸງ
ນະຄອນປາກເຊ ແຂວງຈໍາປາສັກ

ລາຍງານເບື້ອງຕົ້ນ ນາຍບ້ານໆໂພນ
ກຸງ ເລົ່າວ່າ: ເຫດການເກີດຂຶ້ນໃນເວລາ

ປະມານ 02:00  ໂມງຂອງວັນທີ  21
ຕຸລາ 2026  ໂດຍມີຈຸດ ເ ລີ່ມຕົ້ນຈາກ
ຮ້ານຂາຍເຄື່ອງສໍາອາງ ແລະ ລຸກລາມໄປສູ່
ຮ້ານຂອງເຄື່ອງຢາງ ເປັນເຫດໃຫ້ໄຟລຸກ
ລາມຢ່າງໄວວາ. ຈາກນັ້ນ, ອົງການປົກຄອງ
ບ້ານ ກໍໄດປະສານເອົາກໍາລັງເຈົ້າໜ້າທີ່ດັບ

ເພີງມາຊ່ວຍເຫລືອໃນການຄວບຄຸມໄຟ
ໄໝ້ດັ່ງກ່າວ.

ປັດຈຸບັນ, ການນໍາແຂວງຈໍາປາສັກ,
ການນໍາກອງບັນຊາການ ປກສ ແຂວງ,
ການນໍານະຄອນປາກເຊ ແລະ ພາກສ່ວນ
ທີ່ກ່ ຽວຂ້ອງ ໄດ້ລົງຕິດຕາມສະຖານທີ່ເກີດ
ເຫດຢ່າງໃກ້ຊິດ ເພື່ອຊີ້ນໍາບັນຊາເຈົ້່າໜ້າທີ່

ດັບເພີງສຸມໃສ່ກໍາລັງ ເຂົ້າໃນການມອດໄຟ
ເພື່ອສະກັດກັ້ນບໍ່ໃຫ້ໄຟລຸກລາມໄປສູ່ຈຸດ
ອື່ນໆ. ສ່ວນສາເຫດ ແລະ ມູນຄ່າຄວາມ
ເສຍຫາຍ ຍັງຢູ່ໃນຂັ້ນຕອນການເກັບກໍາ
ຂໍ້ມູນຂອງເຈົ້າໜ້າທີ່.

ທີ່ມາ: ໜັງສືພິມຈຳປາໃໝ່

ເຫດການ · 13:13 ໂມງ · ອ່ານ 9 ຄັ້ງ

ເຈົ້າໜ້າທີ່ໄທບຸກກັກຕົວ ສາວລາວລັກລອບເຮັດວຽກຮ້ານເຝີຜິດກົດໝາຍຢູ່ດົນກວ່າ 9 ເດືອນ
ເມື່ອວັນທີ 19  ຕຸລາ 2026 ເວລາປະມານ 12

ໂມງ ເຈົ້ າໜ້າທີ່ກວດຄົນເຂົ້ າເມືອງຈັງຫວັດຂອນແກ່ນ
ສົມທົບກຳລັງຮ່ວມກັບຕຳຫຼວດທ່ອງທ່ຽວຂອນແກ່ນ ເຂົ້າ
ກວດສອບຮ້ານເຝີ ບໍລິເວນຫຼັງມະຫາວິທະຍາໄລຂອນແກ່ນ
ຢູ່ຕຳບົນສິລາ ອຳເພີເມືອງຂອນແກ່ນ ຈັງຫວັດຂອນແກ່ນ
ຫຼັງໄດ້ຮັບແຈ້ງເບາະແສວ່າ ມີການຈ້າງແຮງງານຕ່າງດ້າວໂດຍ
ຜິດກົດໝາຍ.

ຈາກການກວດສອບພາຍໃນຮ້ານ ພົບຍິງສັນຊາດ
ລາວ 1 ຄົນ ກຳລັງເຮັດວຽກລວກເສັ້ນເຝີ ແລະ ຈັດກຽມ
ອາຫານໃຫ້ບໍລິກ ານລູກຄ້າ ເຈົ້າໜ້າທີ່ຈຶ່ງໄດ້ສະແດງຕົວ
ແລະ ຂໍກວດສອບເອກະສານປະຈຳຕົວ ແລະ ໃບອະນຸຍາດ
ເຮັດວຽກ ຮູ້ຊື່ພາຍຫຼັງວ່າ ນາງ ສຸພອນ (ນາມສົມມຸດ).

ຜົນການກວດສອບພົບວ່າ ຍິງລາວຄົນດັ່ງກ່າວໄດ້

ເດີນທາງເຂົ້າປະເທດໄທຜ່ານດ່ານກວດຄົນ
ເຂົ້າເມືອງຈັງຫວັດໜອງຄາຍ ໂດຍໃຊ້ວີຊ່າ
ນັກທ່ອງທ່ຽວ ແລະ ບໍ່ພົບໃບອະນຸຍາດ
ເຮັດວຽກ ຈາກການສອບສວນເບື້ອງຕົ້ນ
ຜູ້ກ່ ຽວໃຫ້ກ ານຮັບສາລະພາບວ່າ ເຮັດ
ວຽກລວກເສັ້ນ ແລະ ເສີບເຝີທີ່ຮ້ານດັ່ງ

ກ່າວມາດົນກວ່າ 9 ເດືອນ ໄດ້ຮັບຄ່າຈ້າງມື້
ລະ 400  ບາດ ໂດຍມີ ນາງ ບົວບານ
(ນາມສົມມຸດ) ເປັນນາຍຈ້າງ.

ເຈົ້າໜ້າທີ່ຈຶ່ງແຈ້ງຂໍ້ກ່ າວຫາແກ່ ຍິງ
ສັນຊາດລາວດັ່ງກ່າວໃນຄວາມຜິດຂໍ້ຫາ
ເປັນຄົນຕ່າງດ້າວເຮັດວຽກໂດຍບໍ່ມີໃບ

ອະນຸ ຍ າດ ເ ຮັ ດວຽ ກ  ພ້ ອມ ຮ້ ອ ງທຸກ
ກ່ າວ ໂທດນ າຍຈ້ າ ງໃ ນຂໍ້ ຫ າ  ຮັ ບຄົ ນ
ຕ່າງດ້າວທີ່ບໍ່ມີໃບອະນຸຍາດເຮັດວຽກເຂົ້າ
ເຮັດວຽກ.

ຈາກນັ້ນຈຶ່ງໄດ້ນຳຕົວຜູ້ຖືກຫາສົ່ງ
ເຈົ້າໜ້າທີ່ສອບສວນ ສະຖານີຕຳຫຼວດພູ

ທອນ ເມືອງຂອນແກ່ນ ເພື່ອດຳເນີນຕາມ
ກົດໝາຍຕໍ່ໄປ.

ຂໍ້ມູນ: KK Weekly News

ເຫດການ · 13:22 ໂມງ · ອ່ານ 6 ຄັ້ງ

ເກີດເຫດຄົນຈົມນໍ້າ ຢູ່ນໍ້າຂອງ ເຂດບ້ານຫາດກັນຊາ ເມືອງຫາດຊາຍຟອງ ນະຄອນຫຼວງວຽງຈັນ.
ຂໍສະແດງຄວາມເສຍໃຈນຳຄອບຄົວຜູ້ເສຍຊີວິດ

ຈາກການລາຍງານຂອງ ທີມຄົ້ນຫາໃຕ້ນໍ້ານາກນ້ອຍ1627
ໃຫ້ຮູ້ວ່າ: ໃນເວລາປະມານ 17:40 ນາທີ ຂອງວັນທີ
20/10/2026 ທີມຄົ້ນຫາໃຕ້ນ້ຳນາກນ້ອຍ1627 ໄດ້
ຮັບແຈ້ງເຫດຜ່ານເບີສຸກເສີນ 1627 ວ່າ: ມີຄົນຈົມນໍ້າ
ເພດຊາຍ ອາຍຸ 18 ປີ ຈົມນ້ຳຢູ່ທີ່ນ້ຳຂອງ ເຂດບ້ານຫາດ
ກັນຊາ ເມືອງ ຫາດຊາຍຟອງ ນະຄອນຫຼວງວຽງຈັນ.

ຫຼັ ງຈ າກ ທີ່ ໄ ດ້ ຮັ ບ ແ ຈ້ ງ ເ ຫດທ າ ງໜ່ ວຍກູ້ ໄ ພ
ຊ່ວຍເຫຼືອຜູ້ດ້ອຍໂອກາດ ແລະ ທີມນາກນ້ອຍກໍໄດ້ຈັດ
ທີມດຳນ້ຳ ແລະ ອຸປະກອນໄປທີ່ຈຸດເກີດເຫດໃນເວລາ
18:30 ນາທີ, ທາງທີມດຳນ້ຳໄດ້ເລີ່ມປະຕິບັດໜ້າທີ່ລົງ
ຄົ້ນຫາກໍໄດ້ໃຊ້ເວລາປະມານ 20 ນາທີ ກໍພົບເຫັນຮ່າງຜູ້
ສູນຫາຍຢູ່ໃກ້ຄຽງຈາກຈຸດທີ່ໄດ້ຈົມລົງນ້ຳຂອງ ທີມກູ້ໄພກໍ
ໄດ້ນຳເອົາຮ່າງຜູ້ເສຍຊີວິດຂື້ນຈາກນ້ຳ ເພື່ອມອບຮ່າງຜູ້ເສຍ
ຊີວິດໃຫ້ເ ຈົ້ າໜ້າທີ່  ແລະ ຄອບຄົວນຳໄປທຳພິທີທາງ

ສາສະໜາ. ທີ່ມາ: ທີມຄົ້ນຫາໃຕ້ນໍ້ານາກນ້ອຍ
1627

ເຫດການ · 10:47 ໂມງ · ອ່ານ 2 ຄັ້ງ

ເຫດໄຟໄຫມ້ເສົາໄຟຫນ້າຫນ້າບີກຊີໂພນທັນ,ເມືອງໄຊເສດຖາ
ວັນທີ21 ຕຸລາ 2026 ເວລາ01:18ນາທີ ໜ່ວຍ

ກູ້ໄພຊ່ວຍເຫຼືອແລະບັນເທົາທຸກໄດ້ຮັບແຈ້ງເຫດຜ່ານເບີ
ສຸກເສີນ 1680 ວ່າມີໄຟໄຫມ້ເສົາໄຟຟ້າທາງທີມງານໄດ້
ອອກກວດສອບເຫດພົບເຫັນ ໄຟກຳລັງໄຫມ້ເສົາໄຟຟ້າ
ຍ່າງຮຸ່ນແຮງ ຈຳນວນ 1ຕົ້ນ.

ຈຸດເກີດເຫດແມ່ນ:ຫນ້າບີກຊີໂພນທັນ,ເມືອງໄຊ
ເສດຖາ ແຂວງນະຄອນຫຼວງວຽງຈັນ

ຂ່າວຈາກ:ໜ່ວຍກູ້ໄພຊ່ວຍເຫຼືອ ແລະ ບັນເທົາທຸກ
ນະຄອນຫຼວງວຽງຈັນ

ຂ່າວຕ່າງປະເທດ

ຂ່າວຕ່າງປະເທດ · 10:13 ໂມງ · ອ່ານ 26 ຄັ້ງ

ລະທຶກ! ເກີດເຫດໄຟໄໝ້ເຮືອເຟີຣີກາງທະເລປະເທດອິນໂດເນເຊຍ ເຈົ້າໜ້າທີ່ເລັ່ງ
ອົບພະຍົບຜູ້ໂດຍສານ ແລະ ລູກເຮືອໄດ້ທັນເວລາ

ເມື່ອວັນທີ 20 ຕຸລາ 2026 ເກີດ
ເຫດໄຟໄໝ້ເຮືອຂ້າມຟາກໂດຍສານຢ່າງລະ
ທຶກຂວັນ ໂດຍໄຟໄດ້ລຸກ ໄໝ້ບໍລິ ເ ວນ
ທ້າຍເຮືອ ໃນຂະນະທີ່ເຮືອກຳລັງເຂົ້າທຽບ
ທ່າຢູ່ປະເທດອິນໂດເນເຊຍ.  ໂຊກດີທີ່
ເຈົ້າໜ້າທີ່ສາມາດອົບພະຍົບຜູ້ໂດຍສານ
ແລະລູກເຮືອອອກຈາກເຮືອໄດ້ທັນເວລາ
ໂດຍບໍ່ມີລາຍງານການສູນເສຍຊີວິດ ຫຼື ຜູ້
ສູນຫາຍ. ຂະນະນີ້ກຳ ລັງເລັ່ງສືບສວນຫາ
ສາເຫດຂອງເພີງໄໝ້.

ເຫດໄຟໄໝ້ເຮືອຂ້າມຟາກໂດຍສານ
ຄັ້ງນີ້ເກີ ດຂຶ້ນໃນວັນອັງຄານທີ່ຜ່ານມາ ໃນ
ຂະນະທີ່ເຮືອກຳລັງແລ່ນເຂົ້າໃກ້ທ່າເຮືອເມ
ຣັກ  ໃນແຂວງບັນເຕັນ ເທິງເກ າະຊວາ

ປະເທດອິນໂດເນເຊຍ. ເຈົ້າໜ້າທີ່ສາມາດ
ອົບພະຍົບຜູ້ໂດຍສານແລະລູກເຮືອທັງໝົດ
ອອກຈາກເຮືອໄດ້ຢ່າງປອດໄພ. ຕາມຂໍ້ມູນ
ທີ່ໄດ້ຮັບ ຍັງບໍ່ມີລາຍງານຜູ້ໂດຍສານ ຫຼື
ລູກເຮືອສູນຫາຍຈາກເຫດການນີ້.

ທ່ານ ວິນດີ ອັນດາເລ ໂຄສົກຂອງ
ບໍ ລິ ສັ ດ  PT  ASDP  Indonesia
Ferry ຜູ້ໃຫ້ບໍລິການເຮືອຂ້າມຟາກຂອງ
ລັດ ເປີດເຜີຍວ່າ ເຮືອຂ້າມຟາກຊື່ KMP
Batu Mandi ໄດ້ອອກຈາກທ່າເຮືອບາ
ກາວເຮນີ ໃນແຂວງລຳປຸງ ທາງຕອນໃຕ້
ສຸດຂອງເກາະສຸມາຕຣາ ໃນເວລາປະມານ
14:52 ໂມງ ຕາມເວລາທ້ອງຖິ່ນ.

ຫຼັງຈາກອອກເດີນທາງໄດ້ປະມານ
2 ຊົ່ວໂມງ ໃນຂະນະທີ່ເຮືອກຳລັງເຂົ້າໃກ້
ທ່າທຽບເຮືອໝາຍເລກ 6 ຂອງທ່າເຮືອເມ
ຣັກ ໃນເມືອງຈີເລກອນ ແຂວງບັນເຕັນ
ເຈົ້າໜ້າທີ່ປະຈຳຝັ່ງໄດ້ສັງເກດເຫັນແປວໄຟ
ຢູ່ບໍລິເວນທ້າຍເຮືອ.  ຈາກນັ້ນຈຶ່ງໄດ້ດຳ
ເນີນມາດຕະການສຸກເສີນເພື່ອຊ່ວຍເຫຼືອຜູ້
ທີ່ຢູ່ເທິງເຮືອໃຫ້ອອກຈາກຈຸດອັນຕະລາຍ
ໂດຍໄວ.

ໂ ຄ ສົ ກ ບໍ ລິ ສັ ດ ລ ະ ບຸ ວ່ າ  ກ າ ນ
ອົບພະຍົບຜູ້ໂດຍສານແລະລູກເຮືອສຳເລັດ
ພາຍໃນເວລາບໍ່ຮອດ 1 ຊົ່ວໂມງ ໂດຍມີ
ເຈົ້າໜ້າທີ່ຈາກອົງການທ່າເຮືອ ສຳນັກງານ
ຄົ້ນຫາແລະກູ້ໄພແຫ່ງຊາດອິນໂດເນເຊຍ

ລວມທັງຕຳຫຼວດ ເຂົ້າຮ່ວມປະຕິບັດການ
ຮັບມືກັບເຫດການ.

ເ ຖິ ງ ແ ມ່ ນ ວ່ າ ທຸ ກ ຄົ ນ ຈ ະ ຖື ກ
ອົບພະຍົບອອກມາໄດ້ຢ່າງປອດໄພ ແຕ່
ສາເຫດທີ່ແນ່ນອນຂອງເຫດໄຟໄໝ້ຍັງບໍ່
ຖືກ ເ ປີດ ເ ຜີຍ .  ຂະນະທີ່ບໍລິສັດຜູ້ ໃຫ້
ບໍລິການເຮືອຂ້າມຟາກກຳລັງປະສານງານ
ກັບອົ ງກ ານທ່ າ ເ ຮືອແ ລະໜ່ວຍງານທີ່
ກ່ ຽວຂ້ອງ ເພື່ອສະໜັບສະໜູນການກວດ
ສອບຂໍ້ເທັດຈິງ ແລະ ສືບສວນຫາສາເຫດ
ຂອງເຫດໄຟໄໝ້ຄັ້ງນີ້ຕໍ່ໄປ.

ທີ່ມາ: AP

ມະຫາສານ ລາຍວັນ · ຂ່າວປະຈຳວັນພຸດ 21 ຕຸລາ 2026 mahaxan.com · ອ່ານຂ່າວສົດທຸກມື້ ໜ້າ 8 / 16

ລົງໂຄສະນາ ໃນ ມະຫາສານ ລາຍວັນ
WhatsApp 020 5888 6182

ໂຄສະນາ

ຂ່າວຕ່າງປະເທດ · 15:52 ໂມງ · ອ່ານ 24 ຄັ້ງ

ເຈົ້າໜ້າທີ່ໄທ ຈັບກຸມຂະບວນການລົດເຖື່ອນ ກ່ອນນຳລົດຂ້າມມາຍັງຝັ່ງລາວ
ໃນວັນທີ 18 ຕຸລາ 2026 ທະຫານພານ ກອງກຳລັງ

ສະເພາະກິດທະຫານພານທີ 31  ໄດ້ສະກັດຈັບລົດຈັກ
ຈຳນວນ 4 ຄັນ ແລະ ຈັບຜູ້ຕ້ອງຫາໄດ້ 2 ຄົນ ຂະນະທີ່ອີກ
2 ຄົນສາມາດຫຼົບໜີໄປໄດ້.

ເຫດການເກີດຂຶ້ນບໍລິເວນບ້ານຮົ່ມໂພທອງ ໝູ່ 19
ຕຳບົນຕັບເຕົ່າ ອຳເພີເທີງ ຈັງຫວັດຊຽງຮາຍ ປະເທດໄທ ເຊິ່ງ
ຫ່າງຈາກຊາຍແດນປະມານ 50 ແມັດ. ໃນຂະນະນັ້ນ ກຸ່ມ
ຜູ້ຕ້ອງຫາກຳລັງຂີ່ລົດຈັກ ໂດຍມີເປົ້າໝາຍຈະນຳລົດຈັກຂ້າມ
ຊາຍແດນໄປຂາຍຢູ່ປະເທດລາວ.

ຈາກການກວດສອບ ເຈົ້າໜ້າທີ່ບໍ່ພົບເອກະສານຄູ່ມື
ລົດ ຫຼື ເອກະສານຢືນຢັນການຄອບຄອງລົດຈັກທັງ 4 ຄັນ.

ດັ່ງນັ້ນ ເຈົ້າໜ້າທີ່ຈຶ່ງຄວບຄຸມຕົວຜູ້ຕ້ອງຫາ 2 ຄົນ
ພ້ອມຂອງກາງທັງໝົດ ສົ່ງໃຫ້ສະຖານີຕຳຫຼວດເທີງ ເພື່ອ

ດຳເນີນຄະດີຕາມກົດໝາຍຕໍ່ໄປ.

ຂ່າວຕ່າງປະເທດ · 13:51 ໂມງ · ອ່ານ 15 ຄັ້ງ

ທູດພິເສດສະຫະລັດກຽມເຂົ້າພົບທ່ານປູຕິນ ຫຼັງຫາລືກັບທ່ານເຊເລນສະກີ ຂະນະ
ທີ່ທ່ານທຣຳເລັ່ງກົດດັນຢູເຄຣນໃຫ້ບັນລຸຂໍ້ຕົກລົງຢຸດສົງຄາມ

ສ ະ ຕີ ຟ  ວິ ດ ຄ ອ ຟ  ( Steve
Witkoff) ທູດພິເສດຂອງປະທານາທິບໍດີ
ໂດນັລ ທຣຳ ແຫ່ງສະຫະລັດ ມີກຳນົດເຂົ້າ
ພົບປະທານາທິບໍດີ ວະລາດີເມຍ ປູຕິນ
ຂອງຣັດ ເ ຊຍ  ໃນວັນນີ້  ( 21  ຕຸລ າ )
ຫຼັງຈາກໄດ້ຫາລືກັບປະທານາທິບໍດີ ໂວ
ໂລດີເມຍ ເຊເລນສະກີ ຂອງຢູເຄຣນ ທີ່
ກຸ  ງອອສໂລ ປະເທດນໍເ ວ.  ເ ຈົ້ າໜ້າທີ່
ສະຫະລັດລະບຸວ່າ ການຫາລືດັ່ງກ່າວເປັນ
ໄປໃນທາງສ້າງສັນ ແລະ ມີຄວາມຄືບໜ້າ

ໃນການປະສານແນວທາງເຈລະຈາກັບ
ຣັດເຊຍ.

ການຫາລືທີ່ກຸ ງອອສໂລມີຜູ້ນຳຂອງ
ນໍເວແລະຟິນແລນ ລວມທັງຜູ້ແທນຈາກ
ເອີຣົບ ແລະ ອົງກ ານສົນທິສັນຍາແອັດ
ແລນຕິກເໜືອ (NATO) ເຂົ້າຮ່ວມນຳ.

ເຈົ້າໜ້າທີ່ສະຫະລັດຜູ້ໜຶ່ງທີ່ບໍ່ປະສົງ
ອອກນາມເປີດເຜີຍວ່າ ຝ່າຍຢູເຄຣນໄດ້ນຳ
ສະເໜີແນວຄິດແລະຂໍ້ສະເໜີໃໝ່ຫຼາຍ
ປ ະ ກ າ ນ .  ທີ່ ປ ະ ຊຸ ມ ໄ ດ້ ຫ າ ລື ເ ຖິ ງ
ອົງປະກອບສຳຄັນຂອງກອບສັນຕິພາບທີ່

ຄອບຄຸມຮອບດ້ານ ຊຶ່ງລວມມີຫຼັກປະກັນ
ຄວາມໝັ້ນຄົງໃຫ້ແກ່ຢູເຄຣນ, ແຜນຟື້ນຟູ
ເສດຖະກິດຫຼັງສົງຄາມ ແລະ ໂຄງສ້າງ
ຄວາມໝັ້ນຄົງໂດຍລວມຂອງຢູໂຣບ.

ທ່ານ ວິດຄອຟ ມີເປົ້າໝາຍຜັກດັນ
ໃຫ້ເກີດແນວທາງສຳລັບການເຈລະຈາໂດຍ
ກົງລະຫວ່າງຢູ ເ ຄຣນ, ຣັດເ ຊຍ ແລະ
ສະຫະລັດ ລວມທັງການເຈລະຈາພະຫຸ
ພາຄີໃນວົງກວ້າງ.

ຂະນະດຽວກັນ ທ່ານ ມາໂກ ຣູບິ
ໂອ ລັດຖະມົນຕີຕ່າງປະເທດສະຫະລັດ

ກ່າວວ່າ ທ່ານວິດຄອຟຈະນຳແນວຄິດທີ່ໄດ້
ຈາກກ ານຫາລືໄປປຶກສາຫາລືກັບຝ່າຍ
ຣັດເຊຍ ເພື່ອປະເມີນວ່າຈະສາມາດສ້າງ
ຄວາມຄືບໜ້າໃນການເຈລະຈາໄດ້ຫຼາຍ
ປານໃດ.

ນອກຈາກນີ້ ເຈົ້າໜ້າທີ່ສະຫະລັດ
ຜູ້ໜຶ່ງໄດ້ເປີດເຜີຍຕໍ່ສຳນັກຂ່າວ AFP ວ່າ
ໃນການພົບປະກັບທ່ານປູຕິນຄັ້ງນີ້ ທ່ານ
ຈາເ ຣັດ ຄຸສ ເ ນີ  ( Jared  Kushner)
ລູກເຂີຍຂອງທ່ານທຣຳ ຈະເຂົ້າຮ່ວມຜ່ານ
ລະບົບອອນລາຍນຳອີກ.

ຕໍ່ໜ້າ 10

ທູດພິເສດສະຫະລັດກຽມເຂົ້າພົບທ່ານປູຕິນ ຫຼັງຫາລືກັບທ່ານເ... (ຕໍ່ຈາກໜ້າ 9)

ສະຫະລັດ–ຢູເຄຣນ ຕຶງຄຽດໜັກ!
ເຊເລນສະກີຮຽກຮ້ອງຫຼັກປະກັນຄວາມ
ໝັ້ນຄົງ ຂະນະຣັດເຊຍເພີ່ມການໂຈມຕີ

ກ ານເດີນທາງໄປຢ້ຽມຢາມນໍເວ
ຂອງ ທ່ານ ໂວໂລດີເມຍ ເຊເລນສະກີ ປະ
ທານາທິບໍດີຢູເຄຣນ ເກີດຂຶ້ນໃນຊ່ວງທີ່
ຄ ວ າມ ສຳ ພັ ນ ລ ະ ຫ ວ່ າ ງຢູ ເ ຄ ຣ ນ ກັ ບ
ສະຫະລັດຕຶງຄຽດຢ່າງໜັກ ຫຼັງຈາກທ່ານ
ໂດນັລ ທຣຳ ມີທ່າທີໃກ້ຊິດກັບຣັດເຊຍ
ຫຼາຍຂຶ້ນ ທັງຈາກຂໍ້ຕົກລົງຊື້ນ້ຳມັນກາຊວນ
ຈາກຣັດເຊຍ, ການຜ່ອນຜັນມາດຕະການ
ຂວ້ຳບາດ ແລະ ການຮຽກຮ້ອງໃຫ້ຢູເຄຣນ
ເລັ່ງຍຸຕິສົງຄາມ.

ຫຼັ ງຈາກກ ານຫາລື  ທ່ານເຊເລນ
ສະກີກ່າວວ່າ ຢູເຄຣນໄດ້ຮັບຂໍ້ມູນຂ່າວ
ກອງສຳລັບແຈ້ງເຕືອນລ່ວງໜ້າກ່ຽວກັບ
ການໂຈມຕີດ້ວຍຂີປະນາວຸດຂອງຣັດເຊຍ
ກັບຄືນມາໃຊ້ງານອີກຄັ້ງ ພ້ອມຂອບໃຈ
ຝ່າຍສະຫະລັດທີ່ຊ່ວຍໃຫ້ລະບົບດັ່ງກ່າວ
ກັບມາໃຊ້ງານໄດ້. ທ່ານເນັ້ນວ່າ ການແຈ້ງ
ເຕືອນລ່ວງໜ້າມີຄວາມສຳຄັນຢ່າງຍິ່ງຕໍ່
ຄ ວ າມ ປ ອ ດ ໄພ ຂ ອ ງປ ະ ຊ າຊົ ນ  ທັ ງ
ເດັກນ້ອຍ, ຜູ້ໃຫຍ່ ແລະ ພົນລະເຮືອນທີ່
ອາດຕົກເປັນເປົ້າໝາຍຂອງການໂຈມຕີ.

ຜູ້ນຳຢູເຄຣນຍັງເປີດເຜີຍວ່າ ທ່ານ
ໄດ້ຫາລືກັບ ທ່ານ ມາໂກ ຣູບິໂອ ກ່ຽວກັບ
ການຈັດຫາຂີປະນາວຸດສະກັດກັ້ນສຳລັບ
ລະບົບປ້ອງກັນທາງອາກ າດ Patriot
ລວມເຖິງລະບົບສື່ສານຜ່ານດາວທຽມ
Starlink ຂອງບໍລິສັດ SpaceX. ກ່ອນ
ໜ້ານີ້ ຢູເຄຣນເຄີຍຮ້ອງຮຽນວ່າ ລະບົບດັ່ງ
ກ່າວປະສົບບັນຫາໃນການໃຊ້ງານ ເມື່ອ
ຕິດຕັ້ງໃສ່ອຸປະກອນທີ່ເຄື່ອນທີ່ດ້ວຍຄວາມ
ໄວ ເຊັ່ນ ໂດຣນ.

ທ່ານ ເຊເລນສະກີ ກ່າວອີກວ່າ ຢູ
ເຄຣນໄດ້ຫາລືກ່ຽວກັບຫຼັກປະກັນຄວາມ
ໝັ້ນຄົງທີ່ມີລັກສະນະຄ້າຍຄືມາດຕາ 5
ຂອງສົນທິສັນຍາ NATO ເຊິ່ງກຳນົດວ່າ
ການໂຈມຕີປະເທດສະມາຊິກປະເທດໜຶ່ງ
ຖື ເ ປັນກ ານໂຈມຕີສະມາຊິກທັງໝົດ.
ທ່ານຢືນຢັນວ່າ ຢູເຄຣນຕ້ອງການເຂົ້າຮ່ວມ
ກ ານ ເ ຈລະຈ າທຸ ກ ຄັ້ ງທີ່ ມີ ກ ານຫ າລື
ກ່ຽວກັບອະນາຄົດຂອງປະເທດ. ທ່ານ

ກ່າວວ່າ ຫາກເປັນປະເດັນທີ່ກ່ ຽວກັບຢູ
ເ ຄ ຣ ນ ແ ລ ະ ອ ະ ນ າຄົ ດ ຂ ອ ງຢູ ເ ຄ ຣ ນ
ປະເທດຂອງທ່ານຈະຍອມຮັບໄດ້ກໍຕໍ່ເມື່ອ
ມີຜູ້ແທນຢູເຄຣນນັ່ງຢູ່ຮ່ວມໂຕະເຈລະຈາ
ນຳ.

ທຣຳກົດດັນຢູເຄຣນໃຫ້ຍອມຮັບ
ຂໍ້ຕົກລົງ

ເຖິງຢ່າງນັ້ນ ປະທານາທິບໍດີທຣຳ
ຍັງຄົງກົດດັນໃຫ້ຢູເຄຣນຍອມຮັບຂໍ້ຕົກລົງ
ໂດຍກ່າວວ່າ ຢູເຄຣນຕ້ອງເປັນຝ່າຍທີ່ຕ້ອງ
ການຍຸຕິສົງຄາມ. ທ່ານຍັງລະບຸວ່າ ຣັດເຊຍ
ກໍຕ້ອງການໃຫ້ສົງຄາມສິ້ນສຸດລົງເຊັ່ນກັນ.

ທ່ ານ  ທຣຳ  ປຽບທຽບຣັດ ເ ຊຍ
ວ່າເປັນຄືກັບ “ເຄື່ອງຈັກຂະໜາດໃຫຍ່”
ທີ່ຍັ ງຄົ ງເ ຄື່ ອນໜ້ າບຸກ ຄືບ ເ ຂົ້ າ ໄປຢ່ າ ງ
ຕໍ່ ເ ນື່ອ ງ ແ ລະ ຍຶດຄອງດິນແ ດນເປັນ
ບໍລິເວນກວ້າງ.

ທ່ານ ທຣຳ ຍັງເປີດເຜີຍວ່າ ທ່ານໄດ້
ຂໍໃຫ້ ທ່ານ ປູຕິນ ປ່ອຍຕົວທ່ານ ສະຕີ
ເຟນ ຮັບບາດ (Stephen Hubbard)
ຊາວອາເມລິກາທີ່ຖືກກອງກຳລັງຣັດເຊຍ
ຈັບກຸມໃນຢູເຄຣນເມື່ອຫຼາຍປີກ່ອນ. ແຕ່
ຍັງບໍ່ຊັດເຈນວ່າ ປະເດັນນີ້ຈະຖືກນຳຂຶ້ນ
ມາຫາລືໃນການພົບປະຄັ້ງນີ້ຫຼືບໍ່.

ການສົ່ງອາວຸດໃຫ້ຢູເຄຣນຍັງເປັນ
ປະເດັນຂັດແຍ້ງ

ຄວາມຂັດແຍ້ງລະຫວ່າງສະຫະລັດ
ກັບຢູເຄຣນຍັງກ່ຽວຂ້ອງກັບການສົ່ງມອບ
ອາວຸດ. ລັດຖະບານຂອງທ່ານທຣຳເກືອບ
ຈະຢຸດການຈັດຫາອາວຸດໃຫ້ຢູເຄຣນໂດຍ
ກົງ ແຕ່ຍັງເປີດທາງໃຫ້ປະເທດໃນເອີຣົບຊື້
ອາວຸດຈາກສະຫະລັດ ເພື່ອນຳໄປສະໜັບ
ສະໜູນຢູເຄຣນຜ່ານໂຄງການ PURL ຫຼື
ໂຄງກ ານຈັດຊື້ອາວຸດຕາມບັນຊີຄວາມ
ຕ້ອງການເລັ່ງດ່ວນຂອງຢູເຄຣນ.

ແຫຼ່ງຂ່າວທີ່ຮັບຮູ້ ເລື່ອງນີ້ລະບຸວ່າ
ກ ານສົ່ງມອບອາວຸດສ່ວນໃຫຍ່ພາຍໃຕ້
ໂຄງການດັ່ງກ່າວຍັງດຳເນີນຕໍ່ໄປ. ແຕ່ທ່ານ
ພີ ຕ  ເ ຮັ ກ ເ ຊ ດ  ( Pete  Hegseth)
ລັດຖະມົນຕີກະລາໂຫມສະຫະລັດ ຍັງບໍ່
ໄດ້ອະນຸມັດຄຳຮ້ອງຂໍລ່າສຸດຂອງຢູເຄຣນ
ສຳລັບຂີປະນາວຸດສະກັດກັ້ນຂອງລະບົບ
Patriot.

ທ່ານ ຣູບິໂອ ຍອມຮັບໃນລະຫວ່າງ
ການຢ້ຽມຢາມອິນເດຍວ່າ ຂີປະນາວຸດສະ
ກັດກັ້ນບາງສ່ວນທີ່ປະເທດໃນຢູໂຣບຈັດຊື້
ເພື່ອສົ່ງໃຫ້ຢູເຄຣນ ອາດຍັງບໍ່ທັນໄດ້ຮັບ
ກ ານສົ່ ງມອບ.  ແ ຕ່ທ່ ານປະຕິ ເ ສດວ່ າ
ສະຫະລັດບໍ່ໄດ້ປ່ຽນນະໂຍບາຍເພື່ອຂັດ
ຂວາງຢູເຄຣນ ໂດຍຢືນຢັນວ່າ ບໍ່ມີຄຳສັ່ງ
ທາງການເມືອງທີ່ຈົງໃຈສ້າງຄວາມເສຍຫາຍ
ໃຫ້ແກ່ຢູເຄຣນ.

ທ່ານ ເຮັກເຊດ ກໍຢືນຢັນເຊັ່ນກັນ
ວ່າ ນະໂຍບາຍຂອງສະຫະລັດຕໍ່ຢູເຄຣນຍັງ
ບໍ່ ມີ ກ າ ນ ປ່ ຽ ນ ແ ປ ງ .  ທ່ າ ນ ລ ະ ບຸ ວ່ າ
ສະຫະລັດຈຳເປັນຕ້ອງຮັກສາຄັງອາວຸດຂອງ
ຕົນເອງໃຫ້ມີປະລິມານພຽງພໍ ໂດຍສະ
ເພາະຂີປະນາວຸດສະກັດກັ້ນທີ່ກອງທັບ
ສະຫະລັດຈຳເປັນຕ້ອງໃຊ້ເຊັ່ນກັນ.

ຂໍ້ ຂັ ດແ ຍ້ ງກ່ ຽ ວກັບ  Starlink
ແລະ Starshield

ອີກປະເດັນໜຶ່ງແມ່ນລະບົບສື່ສານ
ຜ່ານດາວທຽມ Starshield ເຊິ່ງເປັນ
ລະບົບສຳລັບການນຳໃຊ້ທາງທະຫານ ທີ່
ພັ ດທະນ າຕໍ່ ຍ ອດຈ າກ ເ ທັກ ໂນ ໂລຊີ
Starlink.  ຢູເຄຣນນຳລະບົບນີ້ມາໃຊ້
ສະໜັບສະໜູນການສື່ສານໃນສະໜາມ
ຮົບ ລວມທັງປະຕິບັດການໂຈມຕີໃນດິນ
ແດນທີ່ຣັດເຊຍຍຶດຄອງ.

ທ່ານ ທຣຳ ປະຕິເສດວ່າ ທ່ານບໍ່ໄດ້
ສັ່ງຫຼຸດຄວາມໄວ ຫຼື ຈຳກັດການໃຊ້ງານ
ລະບົບດັ່ງກ່າວ.  ຂະນະທີ່ທ່ານ ອີລອນ
ມັສກ໌ ເຈົ້າຂອງບໍລິສັດ SpaceX ລະບຸວ່າ
Starshield ຢູ່ພາຍໃຕ້ກ ານຄວບຄຸມ
ຂອງລັດຖະບານສະຫະລັດ ແລະ ຂໍ້ຈຳກັດ
ໃນການໃຊ້ງານຂຶ້ນກັບການຕັດສິນໃຈຂອງ
ລັດຖະບານເປັນສຳຄັນ.

ແນວໃດກໍຕາມ ໜັງສືພິມ The
Wall Street Journal ລາຍງານວ່າ
ທ່ານມັສກ໌ເປັນຜູ້ສັ່ງຊະລໍການໃຫ້ບໍລິການ
ຫຼັ ງຈ າກ ໄດ້ຫ າລືກັ ບທ່ ານທຣຳ  ແ ລະ
ເຈົ້າໜ້າທີ່ລັດຖະບານສະຫະລັດ. ຂະນະທີ່
ທ່ານຣູບິໂອກ່າວວ່າ ທຳນຽບຂາວບໍ່ໄດ້
ຮັບຮູ້ລ່ວງໜ້າກ່ຽວກັບການຫຼຸດຄວາມໄວ
ຂອງລະບົບສື່ສານຜ່ານດາວທຽມຂອງ
SpaceX ແລະ ຢືນຢັນວ່າ ທ່ານທຣຳບໍ່ໄດ້

ມີສ່ວນກ່ຽວຂ້ອງກັບການຕັດສິນໃຈຂອງ
ບໍລິສັດ.

ຣັດເຊຍເພີ່ມການໂຈມຕີໂຄງສ້າງ
ພື້ນຖານດ້ານພະລັງງານ

ໃນຂະນະທີ່ຄວາມສຳພັນລະຫວ່າງ
ສ ະຫະລັ ດ ກັ ບ ຢູ ເ ຄ ຣ ນ ຖົ ດ ຖອ ຍ ລົ ງ
ຣັດເຊຍກໍຍັງເພີ່ມການໂຈມຕີເມືອງຕ່າງໆ
ຂອງຢູເຄຣນ ໂດຍສະເພາະໂຮງໄຟຟ້າແລະ
ໂຄງສ້າງພື້ນຖານດ້ານພະລັງງານ ເຖິງແມ່ນ
ວ່າທ່ານທຣຳຈະຮຽກຮ້ອງໃຫ້ທັງສອງຝ່າຍ
ຫຼີກລ່ຽງການໂຈມຕີລະບົບພະລັງງານຂອງ
ກັນແລະກັນກໍຕາມ.

ກອງກຳລັງຣັດເຊຍໂຈມຕີເມືອງທາງ
ຕາເວັນຕົກຂອງຢູເຄຣນໃນຕອນກາງຄືນ
ສົ່ງຜົນໃຫ້ລະບົບໄຟຟ້າໃນຫຼາຍພື້ນທີ່ຂັດ
ຂ້ອງ.

ກ ະຊວງກະລາໂຫມຣັດເຊຍຍັງ
ລະບຸວ່າ ໄດ້ໂຈມຕີເຮືອບັນທຸກສິນຄ້າ 3
ລຳ ຢູ່ທ່າເຮືອເຣນີຂອງຢູເຄຣນ ແລະ ເຮືອ
ບັນທຸກສິນຄ້າອີກ 2 ລຳ ທີ່ກຳ ລັງແນ່ໜ້າ
ໄປຍັງເມືອງໂອເດຊາ ລວມທັງໂຈມຕີສູນ
ໂລຈິສຕິກ 2 ແຫ່ງ.

ຂະນະທີ່ໜ່ວຍງານຂອງຢູເຄຣນ
ລ າຍ ງ ານ ວ່ າ  ໂ ຄ ງສ້ າ ງພື້ ນ ຖ ານ ດ້ າ ນ
ພະລັງງານໃນ 7  ແຄວ້ນຖືກໂຈມຕີໃນ
ຕອນກ າງຄືນ ແລະ ແຄວ້ນລວິຟທາງ
ຕາເວັນຕົກຖືກໂຈມຕີຊ້ຳອີກໃນຕອນກາງ
ເວັນ. ນອກຈາກນີ້ ໂດຣນຂອງຣັດເຊຍຍັງ
ໂຈມຕີສະຖານທີ່ດ້ານພະລັງງານໃນກຸງຄີ
ຢິຟ ເຮັດໃຫ້ໄຟຟ້າດັບໃນ 4 ເຂດຂອງ
ເມືອງ.

ກ່ອນໜ້ານີ້ ຢູເຄຣນໄດ້ຢຸດໂຈມຕີ
ໂຮງກັ່ນນ້ຳມັນຂອງຣັດເຊຍເປັນເວລາຫຼາຍ
ມື້ໃນອາທິດກ່ອນ ເພື່ອສະແດງທ່າທີຕອບ
ສະໜອງຕໍ່ຄຳຮ້ອງຂໍຂອງທ່ານທຣຳ. ແຕ່ຢູ
ເຄຣນໄດ້ກັບມາໂຈມຕີອີກຄັ້ງ ຫຼັງຈາກ
ຣັດເຊຍບໍ່ສະແດງສັນຍານວ່າຈະປະຕິບັດ
ຕາມຄຳຮ້ອງຂໍດັ່ງກ່າວ.

ຂະນະດຽວກັນ ທັງສອງຝ່າຍຍັງຄົງ
ໂຈມຕີສູນຂໍ້ມູນຂອງອີກຝ່າຍຢ່າງຕໍ່ເນື່ອງ.

ທີ່ມາ: Reuters / AFP

ຄະແນນນິຍົມຂອງ “ທຣຳ” ດິ່ງລົງເຫຼືອພຽງ 31% ຕ່ຳສຸດເປັນປະຫວັດການ
ໃນໄລຍະນີ້  " ໂດນັລ  ທຣຳ "  ປະທານ າທິບໍ ດີ

ສະຫະລັດ ກຳລັງເດີນສາຍຫາສຽງທຸກມື້ຕາມເມືອງຕ່າງໆ
ເນື່ອງຈາກເຫຼືອເວລາອີກບໍ່ຮອດ 2 ອາທິດ ກໍຈະຮອດວັນທີ
3 ພະຈິກ ເຊິ່ງເປັນວັນເລືອກຕັ້ງກາງສະໄໝຂອງສະຫະລັດ.

ແຕ່ໃນຂະນະທີ່ຜົນສຳຫຼວດຄະແນນນິຍົມລ່າສຸດຂອງ
Reuters/Ipsos ພົບວ່າ ຄະແນນນິຍົມຂອງທຣຳຫຼຸດລົງ
ຕ່ຳສຸດເປັນປະຫວັດການ ເຫຼືອພຽງ 31% ຂະນະທີ່ແນວ
ໂນ້ມການລົງຄະແນນໃຫ້ພັກຣີພັບລິກັນຢູ່ທີ່ 35%.

ຜົນສຳຫຼວດຂອງ Reuters ຮ່ວມກັບ Ipsos ເຊິ່ງ
ເປັນບໍລິສັດວິໄຈຕະຫຼາດ ແລະສຳຫຼວດຄວາມຄິດເຫັນຂອງ
ຜູ້ບໍລິໂພກລະດັບໂລກ ໄດ້ເປີດເຜີຍຜົນສຳຫຼວດທີ່ສິ້ນສຸດ
ກ ານເກັບຂໍ້ມູນໃນມື້ວານນີ້  ( 19  ຕຸລາ)  ໂດຍມີຊາວ
ອາເມຣິກາເຂົ້າຮ່ວມຕອບແບບສອບຖາມທັງໝົດ 1,679

ຄົນ ໃນນັ້ນ ເ ປັນຜູ້ທີ່ລົ ງທະບຽນມີສິດ
ເລືອກຕັ້ງແລ້ວ 1,279 ຄົນ.

ຜົນສຳຫຼວດພົບວ່າ ຊາວອາເມຣິກາ
ພຽງ 31% ເຫັນດີກັບຜົນງານການເຮັດ
ວຽກຂອງປະທານາທິບໍດີໂດນັລ ທຣຳ ເຊິ່ງ
ຫຼຸດລົງ 1 ຈຸດເປີເຊັນຈາກການສຳຫຼວດ
ເມື່ອ 2  ອາທິດກ່ອນ ນັບເປັນຄະແນນ
ນິຍົມຕ່ຳສຸດເປັນປະຫວັດການ.

ສ່ວນຜົນສຳຫຼວດແນວໂນ້ມການ
ເລືອກພັກການເມືອງຂອງຜູ້ມີສິດເລືອກຕັ້ງ
ທີ່ ລົ ງທະບຽ ນແ ລ້ວ  ພົບວ່ າ  ປະມ ານ
47% ເລືອກພັກເດໂມແຄຣັດ ຂະນະທີ່
ພັກຣີພັບລິກັນມີພຽງ 35% ເຮັດໃຫ້ພັກ
ເດໂມແຄຣັດມີຄະແນນນຳເຖິງ 12 ຈຸດ
ເປີເຊັນ.

ຕົວເລກດັ່ງກ່າວເພີ່ມແຮງກົດດັນຕໍ່
ພັກຣີພັບລິກັນ ກ່ອນການເລືອກຕັ້ງກາງ

ສະໄໝໃນວັນທີ 3 ພະຈິກ ເຊິ່ງຈະເປັນ
ຕົວຊີ້ວັດສຳຄັນວ່າ ພັກຣີພັບລິກັນຈະຍັງ
ສາມາດຮັກສາສຽງຂ້າງຫຼາຍໃນສະພາຄອງ
ເກຣສໄດ້ຫຼືບໍ່ ແລະອາດເພີ່ມຄວາມຫວັງ
ໃຫ້ພັກເດໂມແຄຣັດໃນການຄອງສຽງຂ້າງ
ຫຼາຍໃນສະພາຜູ້ແທນລາຊະດອນ ແລະ
ວຸດທິສະພາຂອງສະຫະລັດ.

ສຳລັບພັກຣີພັບລິກັນ ການສູນເສຍ
ສຽງຂ້າງຫຼາຍໃນສະພາໃດໜຶ່ງ ອາດເຮັດ

ໃຫ້ການຜັກດັນວາລະທາງການເມືອງຂອງ
ທຣຳໃນຊ່ວງ 2  ປີສຸດທ້າຍຂອງວາລະ
ປະທານາທິບໍດີ ມີຄວາມສັບຊ້ອນຫຼາຍຂຶ້ນ.

ທັງນີ້ ສິ່ງທີ່ຕ້ອງຕິດຕາມແມ່ນ ໃນ
ຊ່ວງໂຄ້ງສຸດທ້າຍກ່ອນວັນເລືອກຕັ້ງ ທຣຳ
ແລະພັກຣີພັບລິກັນຈະສາມາດຟື້ນຟູຄວາມ
ເຊື່ອໝັ້ນກັບຄືນມາໄດ້ຫຼືບໍ່.

ຂ່າວ: Reuters

ຂ່າວຕ່າງປະເທດ · 15:18 ໂມງ · ອ່ານ 6 ຄັ້ງ

“ຫວັ່ນຄຸມບໍ່ຢູ່! ຝຣັ່ງຍອມຮັບຫຼົ້ມເຫຼວຈັດການເຫດຮຸນແຮງ ກຽມສົ່ງທະຫານປາບປາມກຸ່ມປະທ້ວງ
ຝຣັ່ງຈະສົ່ງທະຫານເຂົ້າເສີມກຳລັງຕຳຫຼວດ ແລະ

ຍົກລະດັບປະຕິບັດການຮັກສາຄວາມປອດໄພຄັ້ງໃຫຍ່
ເພື່ອຮັບມືກັບການປະທ້ວງຄັ້ງໃໝ່ ທີ່ຄາດວ່າຈະເກີດຂຶ້ນ
ໃນວັນເສົາທີ່ຈະເຖິງນີ້ (24 ຕຸລາ) ຈາກການເປີດເຜີຍ
ຂອງລັດຖະບານໃນວັນອັງຄານ (20 ຕຸລາ) ພ້ອມກັບ
ຍ ອ ມ ຮັ ບ ວ່ າ ຫຼົ້ ມ ເ ຫຼ ວ ໃ ນ ກ າ ນ ຕ ອ ບ ສ ະ ໜ ອ ງ ຕໍ່
ສະຖານະການຄວາມຮຸນແຮງໃນຊ່ວງສຸດສັບດາທີ່ຜ່ານມາ.

"ໃນວັນເສົາໜ້າ ຈະມີກ ານປະຈຳກ ານຂະໜາດ
ໃ ຫ ຍ່ "  ເ ຊ ບ າ ສ ຕ ຽ ນ  ເ ລີ ກ ອ ນ ນູ  ( Sébastien
Lecornu) ນາຍົກລັດຖະມົນຕີຝຣັ່ງກ່າວ ພ້ອມລະບຸວ່າ
ສິ່ງສຳຄັນຮີບດ່ວນໃນຄະນະນີ້ ຄືການຟື້ນຟູຄວາມສະຫງົບ
ຮຽບຮ້ອຍ ຫຼັງຈາກເກີດເຫດຈະລາຈົນ ແລະ ປົ້ນສະດົມ
ໃນປາຣີ, ມາກເຊ, ລີຢົງ ແລະ ເມືອງອື່ນໆ ເມື່ອວັນທີ 17
ຕຸລາ ທີ່ຜ່ານມາ.

ລໍ ຣ ອ ງ ຕ໌  ນູ ເ ນ ຊ  ( Laurent  Nuñez)

ລັດຖະມົນຕີກະຊວງມະຫາດໄທ ກ່າວວ່າ
ທະຫານຈະຖືກສົ່ງເຂົ້າປະຈຳການຄຽງຂ້າງ
ຕຳຫຼວດ ຂະນະດຽວກັນລັດຖະບານ
ປະກາດຈະປັບປຸງຍຸດທະວິທີຮັບມືກັບ
ການຊຸມນຸມ ຫຼັງຈາກຖືກວິພາກວິຈານຢ່າງ
ໜັກໜ່ວງ ແລະ ຢ່າງກວ້າງຂວາງ ວ່າປ່ອຍ
ໃຫ້ຍ່ ານໃຈກ າງເມືອງຕົກ ຢູ່ ໃນພາວະ
ອ່ອນແອ.

ນາຍົກລັດຖະມົນຕີ ເລີກອນນູ ໃຫ້
ຄຳຈຳກັດຄວາມວິກິດຄັ້ງນີ້ວ່າເປັນກ ານ
ເລືອກ ລະຫວ່າງ "ຄວາມຮຸນແຮງກັບ
ສ າ ທ າ ລ ະ ນ ະ ລັ ດ "  ໂ ດ ຍ ກ່ າ ວ ໂ ທ ດ
ສະຖານະການຄວາມບໍ່ສະຫງົບໄປທີ່ພວກ

ກຸ່ມ ຊ້ າຍຈັດ  ຂະນະທີ່ ພວກ ຊ້ າຍຈັດ
ກ່າວຫາລັດຖະບານກັບວ່າ ປະເມີນຄວາມ
ໂກ ດແ ຄ້ນຂອງປະຊ າຊົນຕ່ຳ ເ ກີ ນ ໄປ
ກ່ ຽ ວ ກັ ບ ຄ່ າ ຄ ອ ງຊີ ບ ທີ່ ພຸ່ ງ ສູ ງ  ແ ລ ະ
ບໍລິການສາທາລະນະທີ່ເສື່ອມໂຊມ.

ເຫດການຄວາມວຸ້ນວາຍດັ່ງກ່າວ
ສ້າງຄວາມຕົກສະຕຶງໃຫ້ກັບຝຣັ່ງ ທັງໃນແງ່
ຂອງຂະໜາດຄວາມຮຸນແຮງ ແລະ ຄວາມ
ຫຼົ້ມເຫຼວຂອງຕຳຫຼວດ in ການຄວບຄຸມ
ສະຖານະການ ເຍຊິ່ງຍິ່ງເຮັດໃຫ້ຄວາມຕຶງ
ຄຽດທະວີຄວາມຮຸນແຮງຂຶ້ນ ກ່ອນເຖິງ
ສຶກເລືອກຕັ້ງປະທານາທິບໍດີໃນປີໜ້າ ໂດຍ
ເວລານີ້ຜູ້ສະໝັກຈາກພັກວາຈັດ ແລະ

ຊ້າຍຈັດມີຄະແນນນິຍົມສູງໃນຜົນສຳຫຼວດ
ຕ່າງໆ.

ການປະທ້ວງໃນປະເທດອື່ນໆໃນ
ຢູໂຣບ ໃນນັ້ນລວມເຖິງອ ิຕາລີ  ແລະ
ແອລເບເນຍ ຊ້ຳເ ຕີມຄວາມກັງວົນວ່າ
ຄວາມເດືອດດານທີ່ມີຕໍ່ມາດຕະຖານການ
ຄອງຊີບ ອາດສ່ຽງແຜ່ລາມໄປທົ່ວທະວີບ
ໃນຊ່ວງເວລາທີ່ຫຼາຍຊາດ ໃນນັ້ນລວມເຖິງ
ຝຣັ່ ງ ກຳລັ ງປະສົບກັບບັນຫາດ້ ານງົບ
ປະມານ.

ເມື່ອຄືນທີ່ຜ່ານມາ ສະຖານະການ
ຂ້ອນຂ້ າງສະຫງົບໃນຝຣັ່ ງ ຕາມຫຼັ ງທີ່
ມີການປະກາດເຄີຟິວຢ່າງເຈາະຈົງໃນຫຼາຍ

ພື້ນທີ່ທີ່ ໄດ້ຮັບຜົນກ ະທົບຈາກ ຄວາມ
ໂກລາຫົນ ທາງລັດຖະບານບອກວ່າປະ
ກາດເຄີຟິວຊ່ວຍໃຫ້ສະຖານະການກັບມາ
ຢູ່ພາຍໃຕ້ການຄວບຄຸມອີກຄັ້ງ ແລະ ລ້າ
ສຸດຕຳຫຼວດເປີດເຜີຍວ່າເຄີຟິວສະເພาະ
ພື້ນທີ່ ເຍຊິ່ງບາງສ່ວນເຈາະຈົງໄປຍັງເດັກ
ແລະ ເຍົາວະຊົນອາຍຸຕ່ຳກວ່າ 18 ປີ ໄດ້
ຮັບການຂະຫຍາຍເວລາໄປຈົນເຖິງຄ່ຳຄືນ
ວັນອັງຄານ (20 ຕຸລາ) ຮຽບຮ້ອຍແລ້ວ.

ເລີກອນນູ ຍອມຮັບວ່າລັດຕອບ
ສະໜອງບໍ່ດີພໍຕໍ່ສະຖານະການຄວາມບໍ່
ສະຫງົບເມື່ອຊ່ວງສຸດສັບດາ ມີຄວາມຫຼົ້ມ
ເຫຼວດ້ານຂ່າວກອງ ອີກທັງການຈັດວາງ

ຕໍ່ໜ້າ 12

“ຫວັ່ນຄຸມບໍ່ຢູ່! ຝຣັ່ງຍອມຮັບຫຼົ້ມເຫຼວຈັດການເຫດຮຸນແຮງ ກ... (ຕໍ່ຈາກໜ້າ 11)

ກຳລັງຕຳຫຼວດມີລັກສະນະຢຸດນິ່ງຢູ່ກັ ບທີ່
ຫຼາຍເກີນໄປ ແລະ ທາງການຍັງຕັດສິນໃຈ
ຜິດພາດທີ່ບໍ່ຍົກ ເ ລີກ ກ ານລາພັກ ຂອງ
ເຈົ້າໜ້າທີ່ຕຳຫຼວດທີ່ໄດ້ວາງແຜນໄວ້ກ່ອນ
ໜ້ານີ້ແລ້ວ.

ນູເນຊ ກ່າວຂໍໂທດສຳລັບຄວາມຜິດ
ພາດຕ່າງໆນານາ "ຂ້າພະເຈົ້າຮູ້ສຶກເສຍໃຈ
ຢ່ າງຍິ່ ງກັບສິ່ ງທີ່ ເ ກີ ດຂຶ້ນ  ແ ລະ ຂ້ອຍ
ຍອມຮັບຄວາມຮັບຜິດຊອບໃນສ່ວນຂອງ
ຂ້າພະເຈົ້າ" ເຂົາກ່າວ.

ລັດຖະສະພາໄດ້ມີກ ານຈັດຕັ້ ງ
ຄະນະກຳມະການສືບສວນຫາຂໍ້ສະຫຼຸບ
ກ່ຽວກັບສາເຫດຂອງສະຖານະການຄວາມ
ບໍ່ສະຫງົບ ຂະນະທີ່ທາງການໄດ້ມອບໝາຍ
ໃຫ້ ເ ຈົ້ າໜ້ າທີ່ ສອບສວນ  200  ນ າຍ
ດຳ ເ ນີນກ ານລະບຸຕົວ  ແ ລະ ຕິດຕາມ
ຈັບກຸມຜູ້ທີ່ມີສ່ວນກ່ຽວຂ້ອງກັບເຫດ
ຄວາມຮຸນແຮງບົນທ້ອງຖະໜົນ.

ໃ ນ ວັ ນ ອັ ງ ຄ າ ນ  ( 20  ຕຸ ລ າ )
ຕຳຫຼວດຈັບກຸມຕົວຊາຍຄົນໜຶ່ງທີ່ຕ້ອງ

ສົງໄສເປັນຄົນເລີ່ມຈຸດໄຟເຜົ າທຳລາຍ
ສຳນັກງານເທດສະບານເມືອງເກົ່າແກ່ຫຼັງ
ໜຶ່ ງ  ໃ ນ ເ ມື ອ ງລີ ໂມ ຊ  ( Limoges)
ລະຫວ່າງເຫດຈະລາຈົນ ພວກເຈົ້າໜ້າທີ່
ບອກ ວ່ າບຸກ ຄົນລາຍດັ່ ງກ່ າວຢູ່ ໃນບັນ
ຊີເፈለ ຈັບຕາດ້ານຄວາມໝັ້ນຄົງມາໂດນ
ແລ້ວ ແລະ ເປັນສ່ວນໜຶ່ງຂອງກຸ່ມຊ້າຍ
ສຸດໂຕ່ງ.

ຊິລແ ວງຕ໌  ໄມຢາດ ( Sylvain
Maillard)  ສະມາຊິກ ສະພາຜູ້ ແ ທນ
ລາຊະດອນຂອງປາຣີ ໃຫ້ສຳພາດກັບຣອຍ
ເ ຕີຣ໌ວ່ າ  ແ ອັບພລິ ເ ຄຊັນບາງແ ອັບໄດ້
ກາຍເປັນ "ລະບົບວິທະຍຸສື່ສານສຳລັບຜູ້ກໍ່
ຈ ະລ າຈົນ  ແ ລະ  ຜູ້ ສວຍໂອກ າດປົ້ ນ
ສະດົມ".

ຕອກຍ້ຳວິກິ ດສົ່ງຜົນກະທົບໃນວົງ
ກວ້າງ ຕົ້ນທຶນການກູ້ຢືມຂອງຝຣັ່ງພຸ່ງຂຶ້ນ
ອີກໃນວັນອັງຄານ (20 ຕຸລາ) ນັກລົງທຶນ
ຕ່າງວິຕົກກັງວົນກ່ຽວກັບແນວໂນ້ມທີ່ຈະ
ເກີດຄວາມບໍ່ສະຫງົບຊ້ຳຮອຍອີກ ສົ່ງຜົນ

ໃ ຫ້ ອັ ດຕ າຜົ ນຕອບແ ທນພັ ນທະບັ ດ
ລັ ດຖະບ ານອ າຍຸ  10  ປີ  ເ ຍຊິ່ ງ ເ ປັ ນ
ພັນທະບັດອ້າງອີງ ພຸ່ງແຕະລະດັບສູງສຸດໃນ
ຮອບ 24 ປີ.

ຄ າກ ຟູຣ໌  ( Carrefour)  ເ ຄື ອ
ຂ່າຍຊູເ ປີມາກ ເກັດຍັກ ໃຫຍ່ຂອງຝຣັ່ ງ
ເຜີຍວ່າພວກເຂົາຕ້ອງສູນເສຍເງິນໄປຫຼາຍ
ສິບລ້ານຢູໂຣ ຈາກການຖືກຂີ້ລັກ  ແລະ
ຈາກຄວາມເສຍຫາຍ ພ້ອມເຕືອນວ່າທາງ
ບໍລິສັດກຳລັງຜະເຊີນກັບສະຖານະການທີ່
ບໍ່ເຄີຍມີມາກ່ອນ ສືບເນື່ອງຈາກເຫດການ
ຄວາມບໍ່ສະຫງົບ.

UNEF ສະຫະພາບນັກສຶກສາຫຼັກ
ຂອງຝຣັ່ງ ຮຽກຮ້ອງໃຫ້ມີການຊຸມນຸມອີກ
ຮອບໃນວັນເສົາ (24 ຕຸລາ) ປະກາດກ້າວ
ວ່າຈະເດີນໜ້າກົດດັນລັດຖະບານຂອງມາ
ຄຣົງ ໃນສິ່ງທີ່ພວກ ເຂົາຮຽກວ່າລະບົບ
ການສຶກສາທີ່ກຳ ລັງເສື່ອມໂຊມ ແລະ ຂາດ
ແຄນເງິນທຶນ ຂະນະດຽວກັນຜູ້ຊຸມນຸມອີກ
ກຸ່ມທີ່ຮຽກຕົວເອງວ່າ "ເສື້ອກ້ານເ飛黃

yellow "  ( Yellow  Vests)  ກໍ
ຮຽກຮ້ອງໃຫ້ຮວມຕົວກັນອີກຄັ້ງເຊັ່ນກັນ
ເພື່ອປະທ້ວງຕໍ່ຕ້ານລາຄານ້ຳມັນເຊື້ອໄຟທີ່
ພຸ່ງສູງ.

ຂະບວນການເສື້ອກ້ານເຫຼືອງ ເຍຊິ່ງ
ຂ້ອນຂ້າງງຽບຫາຍໄປໃນຊ່ວງບໍ່ກີ່ ປີທີ່ຜ່ານ
ມາ ກັບມາເຄື່ອນໄຫວອີກຄັ້ງໃນປີ 2018
ໃນຊ່ວງວາລະທຳອິດຂອງມາຄຣົງ ໃນ
ຄວາມເຄື່ອນໄຫວຕໍ່ຕ້ານແຜນການຂຶ້ນພາສີ
ນ້ຳມັນ ທັງນີ້ການປິດກັ້ນການຈະລາຈອນ
ຂອງພວກເຂົາລາກຍາວເປັນເວລາຫຼາຍ
ເດືອນ ຈົນກະທັ້ງລັດຖະບານຕ້ອງຍອມ
ປະນີປະນອມດ້ວຍຕົ້ນທຶນທີ່ສູງ ເຍຊິ່ງ
ປັດຈຸບັນລັດຖະບານບໍ່ສາມາດແບກຮັບ
ພາລະນີ້ໄດ້ອີກຕໍ່ໄປ.

ທີ່ມາ: ຣອຍເຕີຣ໌ (Reuters)

ສັ່ງຫຼຸດຄວາມໄວເນັດ Starshield ຊ່ວຍຢູເຄຣນຕ້ານສຶກຣັດເຊຍ
ໜັງສືພິມວໍລສະຕຣີທເຈີນັລ (WSJ)  ລາຍງານ

ເມື່ອວັນອັງຄານ (20 ຕຸລາ) ວ່າ ອີລອນ ມັສກ໌ ເປັນຜູ້ສັ່ງ
ຫຼຸດບໍລິການອິນເຕີເນັດເກຣດທະຫານ Starshield ສຳ
ລັບຢູເຄຣນ ຫຼັງຈາກທີ່ມະຫາເສດຖີດ້ານເຕັກໂນໂລຊີລາຍ
ນີ້ອອກມາອ້າງວ່າ ຂໍ້ຈຳກັດໃດໆ ກ່ຽວກັບລະບົບສື່ສານທີ່
ດຳເ ນີນກ ານໂດຍ SpaceX ນັ້ນ ສຸດທ້າຍແລ້ວຕ້ອງ
ມາຈາກຄຳສັ່ງຂອງປະທານາທິບໍດີສະຫະລັດ.

WSJ ລາຍງານໂດຍອ້າງເຈົ້າໜ້າທີ່ສະຫະລັດ ທີ່ບໍ່
ເປີດເຜີຍຊື່ວ່າ ມັສກ໌ ໄດ້ຈຳກັດຄວາມໄວໃນການເຊື່ອມຕໍ່
ອຸປະກອນຂອງຢູເຄຣນເຂົ້າກັບລະບົບ ເຮັດໃຫ້ໂດຣນບາງ
ສ່ວນຂອງຄຽບ (Kyiv) ໃຊ້ງານບໍ່ໄດ້.

ຂ ະ ນ ະ ດ ຽ ວ ກັ ນ ,  ພີ ທ  ເ ຮ ກ ເ ຊ ທ  ( Pete
Hegseth) ລັດຖະມົນຕີວ່າການກະຊວງປ້ອງກັນປະເທດ
ສະຫະລັດ ຢືນຢັນເມື່ອວັນອັງຄານ (20) ວ່າ ເພັນຕາ
ກອນບໍ່ໄດ້ສັ່ງການປ່ຽນແປງໃດໆ ກັບ Starshield ເຊິ່ງ

ໄດ້ກ່າວວ່າ "ພວກ ເຮົາບໍ່ໄດ້ຖອນຫຍັງ
ອອກໄປເລີຍ".

“ຈ າກ ມຸມ ມ ອ ງຂອ ງພວກ ເ ຮົ າ
ແມ່ນບໍ່ມີຫຍັງປ່ຽນແປງ ພວກເຮົາບໍ່ໄດ້
ອອກຄຳສັ່ ງ ຫຼື  ຫຍັງທຳນອງນັ້ນ” ເຂົາ
ກ່າວ.

ເ ມື່ ອ ວັ ນສຸ ກ ທີ່ ຜ່ າ ນມ າ  ( 16),
ປ ະ ທ ານ າທິ ບໍ ດີ  ໂ ດ ນັ ລ  ທຣຳ  ແ ຫ່ ງ
ສະຫະລັດ ກ່າວວ່າ ເຂົາບໍ່ໄດ້ຮ້ອງຂໍໃຫ້
ຈຳກັດການໃຊ້ງານ Starshield.

“ບໍ່ແມ່ນຂ້ອຍ, ແລະ ຂ້ອຍກໍຄິດ
ວ່າບໍ່ແມ່ນ ອີລອນ ຄືກັນ” ທຣຳກ່າວ.

ຄຽບລາຍງານເມື່ອອາທິດທີ່ແລ້ວ
ກ່ຽວກັບການຈຳກັດການໃຊ້ງານບໍລິການ
ດັ່ງກ່າວ ເຊິ່ງຄຽບເບິ່ງວ່າເປັນສິ່ງສຳຄັນໃນ
ການປ້ອງກັນການຮຸກຮານຂອງມົສກູ (
Moscow)  ຫຼັ ງຈ າກ ທີ່  ທຣຳ  ວິ ພ າກ
ວິຈານຢູເຄຣນ ແລະ ຮຽກຮ້ອງໃຫ້ຄຽບ
ຢຸດໂຈມຕີໂຮງກັ່ນນ້ຳມັນຂອງຣັດເຊຍ.

ກ່ອນໜ້ານີ້ , ມັສກ໌ ເຄີຍກ່າວວ່າ
"ຂໍ້ຈຳກັດໃດໆ ກ່ຽວກັບຄວາມໄວ ຫຼື

ການໃຊ້ງານ" ຂອງລະບົບ Starshield
ນັ້ ນ  " ຈ ະ ຖື ກ ຕັ ດ ສິ ນ ໂ ດ ຍ ກ ອ ງທັ ບ
ສະຫະລັ ດ  ແ ລະ  ທ້ າຍທີ່ ສຸ ດກໍ ໂດຍ
ປະທານາທິບໍດີສະຫະລັດ" ເຊິ່ງໝາຍເຖິງ
ທຣຳ.

ຢູ ເ ຄ ຣ ນ ໃ ຊ້  Starshield
ບໍລິກ ານດາວທຽມລະດັບກອງທັບຂອງ
Starlink ສຳລັບການສື່ສານໃນສະໜາມ
ຮົບ, ການໂຈມຕີໄລຍະກາງໃນດິນແດນທີ່
ຣັດເຊຍຢຶດຄອງ ແລະ ໂດຣນສະກັດກັ້ນ.
ນອກ ຈາກ ນີ້  ຍັ ງໃຊ້ລະບົບດາວທຽມ

ພົນລະເຮືອນ Starlink ຂອງ SpaceX
ນຳອີກ.

ຄວາມສຳພັນລະຫວ່ າງວໍຊິ ງຕັນ
ແລະ ຄຽບ ຕຶງຄຽດຫຼາຍຂຶ້ນໃນຊ່ວງບໍ່ກີ່
ວັນທີ່ຜ່ານມາ ໂດຍ ທຣຳ ຮຽກຮ້ອງໃຫ້
ປົດປະທານາທິບໍດີ ໂວໂລດີມີຣ ເຊເລນ
ສະກີ ຫຼັງຈາກທີ່ເຂົາວິຈານຂໍ້ຕົກລົງຂອງ
ສະຫະລັດ ທີ່ອະນຸຍາດໃຫ້ນ້ຳມັນດີເຊລ
ຣັດເຊຍເຂົ້າສູ່ຕະຫຼາດໂລກຫຼາຍຂຶ້ນ.

ທີ່ມາ: ຣອຍເຕີຣ໌ (Reuters)

ນະຄອນຫລວງຮ່າໂນ້ຍເປີດຮັບຟັງຄວາມຄິດເຫັນປະຊາຊົນ ກຽມຕັດແຕ່ງ–ຍ້າຍຕົ້ນດອກຕີນເປັດ ແກ້ບັນຫາກິ່ນແຮງທີ່
ກະທົບຕໍ່ຊີວິດປະຈຳວັນ

ທາງການກຸງຮ່າໂນ້ຍ ນະຄອນຫຼວງຂອງຫວຽດນາມ
ກຽມລົງພື້ນທີ່ສຳຫຼວດ ແລະຮັບຟັງຄວາມຄິດເຫັນຈາກ
ປະຊາຊົນ ເພື່ອແກ້ໄຂບັນຫາກິ່ນຂອງຕົ້ນຕີນເປັດ ຫຼື ຕົ້ນ
ພະຍາສັດຕະບັນ ທີ່ປູກໜາແໜ້ນເກີນໄປ ຈົນສົ່ງຜົນ
ກະທົບຕໍ່ສຸຂະພາບ ແລະການດຳລົງຊີວິດ. ພ້ອມທັງຈະດຳ
ເນີນມາດຕະການລະຍະສັ້ນ ດ້ວຍການຕັດແຕ່ງຊໍ່ດອກ
ແລະ ວາງແຜນລະຍະຍາວໃນການຍ້າຍຕົ້ນໄມ້ໄປປູກໃນ

ບ່ອນທີ່ເໝາະສົມ. ພ້ອມຢືນຢັນວ່າ ຈະບໍ່ຕັດ ຫຼື ປ່ຽນ
ຕົ້ນໄມ້ພ້ອມກັນທົ່ວທັງເມືອງ.

ປັດຈຸບັນ ຮ່າໂນ້ຍມີຕົ້ນຕີນເປັດປະມານ 14,400
ຕົ້ນ ຖືເປັນໄມ້ຢືນຕົ້ນທີ່ພົບຫຼາຍເປັນອັນດັບ 4 ຂອງເມືອງ
ຮອງຈາກ:

ຕົ້ນຕີນເປັດພົບໄດ້ຕາມຖະໜົນຫຼາຍສາຍ ເຊັ່ນ: ຫງ
ວຽນຢູ, ກວານແທ່ງ, ເຈິ່ນຢຸຍຮຶງ, ຈຸງຮວ່າ, ຈຸງກິ໊ງ, ຢຸຍ
ເຕິນ, ຫງວຽນຈີແທ່ງ, ດ່າວເຕິ້ນ ແລະເລວັນເລືອງ.

ກຸ ງຮ່ າໂນ້ຍ  ນະຄອນຫຼວງຂອງ
ຫວຽດນາມ ກຽມທົບທວນການຈັດວາງ
ແລະຄວາມໜາແໜ້ນຂອງຕົ້ນຕີນເປັດ ຫຼື
ຕົ້ນພະຍາສັດຕະບັນ ຫຼັງຈາກປະຊາຊົນບາງ
ສ່ວນຮ້ອງຮຽນວ່າ ກິ່ນດອກໄມ້ທີ່ແຮງ
ຫຼາຍສົ່ງຜົນກະທົບຕໍ່ກ ານຢູ່ອາໄສ ແລະ
ສະພາບແວດລ້ອມ.

ສູນບໍລິຫານໂຄງລ່າງພື້ນຖານດ້ານ
ເຕັກນິກ ສັງກັດກົມກໍ່ສ້າງກຸງຮ່າໂນ້ຍ ໄດ້ຂໍ
ຄວາມຮ່ວມມືຈາກໜ່ວຍງານທ້ອງຖິ່ນ
ແລະໜ່ວຍງານບໍລິຫານເຂດອຸດສາຫະກຳ
ໃຫ້ລົງສຳຫຼວດຕົ້ນໄມ້ ແລະຮັບຟັງຄວາມ
ຄິດເຫັນຈາກປະຊາຊົນ.

ການສຳຫຼວດຈະເນັ້ນໃສ່ຖະໜົນ
ແລະຊຸມຊົນທີ່ມີການປູກຕົ້ນຕີນເປັດຢ່າງ
ໜ າແ ໜ້ນ ໂດຍສະເ ພາະບໍລິ ເ ວນໃກ້
ບ້ ານເຮືອນ, ໂຮງຮຽນ, ໂຮງໝໍ ແລະ
ພື້ ນ ທີ່ ທີ່ ມີ ກ າ ນ ຮ້ ອ ງຮ ຽ ນ ເ ລື່ ອ ງກິ່ ນ
ດອກໄມ້.

ໜ່ວຍງານທີ່ກ່  ຽ ວຂ້ອ ງຈະຕ້ອ ງ
ລວບລວມຂໍ້ມູນຈຳນວນຕົ້ນໄມ້, ຕຳແໜ່ງ
ທີ່ປູກ, ສະພາບການເຕີບໃຫຍ່, ໄລຍະຫ່າງ
ລະຫວ່າງຕົ້ນ ແລະລະດັບຜົນກະທົບຕໍ່
ປະຊາຊົນ ເພື່ອກຳນົດພື້ນທີ່ທີ່ຄວນໄດ້ຮັບ
ການແກ້ໄຂກ່ອນ.

ຫຼັງຈາກສຳຫຼວດແລ້ວ ໜ່ວຍງານ
ທ້ອງຖິ່ນຈະຈັດປະຊຸມຮັບຟັງຄວາມຄິດ
ເ ຫັນຈາກ ປະຊາຊົນ  ແ ລະ  ຕົວແ ທນ
ຊຸມຊົນ ເພື່ອພິຈາລະນາທາງເລືອກໃນການ
ຈັດການຕົ້ນໄມ້ ເຊັ່ນ ກ ານຮັກສາໄວ້ຄື
ເກົ່າ, ການດູແລ ແລະ ຕັດແຕ່ງຊໍ່ດອກ ຫຼື
ກ ານຍ້າຍຕົ້ນໄມ້ບາງສ່ວນໄປຍັງພື້ນທີ່ທີ່
ເໝາະສົມ ພ້ອມປູກຕົ້ນໄມ້ຊະນິດອື່ນທົດ
ແທນຕາມຄວາມເໝາະສົມ.

ໃນລະຍະເລັ່ງດ່ວນ ພື້ນທີ່ທີ່ໄດ້ຮັບ
ຜົນກະທົບຈາກກິ່ນຢ່າງຫຼາຍ ຈະໄດ້ຮັບ
ການພິຈາລະນາຕັດແຕ່ງຊໍ່ດອກ ແລະ ກິ່ງ
ທີ່ອອກ ດອກ ຢ່ າງເໝ າະສົມ  ເ ພື່ອຫຼຸດ
ປະລິມານດອກໄມ້ ແລະ ການແຜ່ກະຈາຍ
ຂອງກິ່ນ.

ການຕັດແຕ່ງຕ້ອງບໍ່ສົ່ງຜົນກະທົບຕໍ່
ການເຕີບໃຫຍ່, ຮູບຊົງ ແລະ ຄວາມປອດ
ໄພຂອງຕົ້ນໄມ້. ພ້ອມກັນນັ້ນ ຍັງຫ້າມຕັດ
ຍອດຈົນກຸດ, ຕັດແຕ່ງຫຼາຍເກີນໄປ ຫຼື ໃຊ້
ສານເຄມີຄວບຄຸມການອອກດອກທີ່ບໍ່ໄດ້
ຮັບອະນຸຍາດ.

ສ່ວນມາດຕະການໃນລະຍະຍາວ
ຈະມີການພິຈາລະນາຍ້າຍຕົ້ນໄມ້ບາງສ່ວນ
ອອກຈາກພື້ນທີ່ທີ່ປູກໜາແໜ້ນເກີນໄປ
ຫຼືບໍ່ເໝາະສົມກັບສະພາບແວດລ້ອມ. ທັງ
ນີ້ ກ ານຍ້າຍ, ການຕັດໂຄ່ນ ຫຼືກ ານປູກ
ຕົ້ນໄມ້ທົດແ ທນ ຈະຕ້ອງມີແ ຜນງານ
ຊັດເຈນ ແລະ ໄດ້ຮັບອະນຸມັດຈາກໜ່ວຍ
ງານທີ່ມີອຳນາດກ່ອນດຳເນີນການ.

ສູນບໍລິຫານໂຄງລ່າງພື້ນຖານດ້ານ
ເຕັກນິກ ຢືນຢັນວ່າ ຂ່າວລືທີ່ລະບຸວ່າ ຮ່າ
ໂນ້ຍຈະປ່ຽນຕົ້ນຕີນເປັດທັງໝົດຕາມ
ຖະໜົນຫງວຽນຢູ ເປັນຕົ້ນມະຮອກການີ
ຫຼື ຈະປ່ຽນຕົ້ນໄມ້ຊະນິດນີ້ພ້ອມກັນໃນ
ຫຼາຍຖະໜົນ ນັ້ນ ຍັງບໍ່ມີຄຳສັ່ງ ຫຼື ແຜນ
ງານທີ່ເປັນຮູບປະທຳແຕ່ຢ່າງໃດ.

ນະໂຍບາຍຂອງເມືອງແມ່ນ ຮັບຟັງ
ຄວາມຄິດເຫັນຂອງປະຊາຊົນ, ແກ້ໄຂ
ສະເພາະຈຸດທີ່ມີບັນຫາແທ້ ແລະ ອະນຸລັກ
ແນວຕົ້ນໄມ້ທີ່ເປັນສ່ວນໜຶ່ງຂອງເອກະລັກ
ແລະພູມທັດຂອງເມືອງໃຫ້ໄດ້ຫຼາຍທີ່ສຸດ.

ຜູ້ ຊ່ ຽ ວ ຊ ານ  ແ ລ ະ ຜູ້ ແ ທ ນ ໃ ນ
ລັດຖະສະພາຫວຽດນາມ ເຫັນວ່າ ການ

ພິຈາລະນາຍ້າຍຕົ້ນຕີນເປັດ ຄວນອີງໃສ່
ຂໍ້ມູນທາງວິທະຍາສາດ ທັງລະດັບຜົນ
ກະທົບຕໍ່ປະຊາຊົນ, ຄວາມໜາແໜ້ນໃນ
ການປູກ ແລະຄຸນຄ່າດ້ານພູມທັດ ບໍ່ແມ່ນ
ອາໄສພຽງຄວາມຮູ້ສຶກຕໍ່ກິ່ ນດອກໄມ້ເທົ່າ
ນັ້ນ.

ທ່ານ ຕະຫວຽນ ຫ່າ (Tạ Văn
Hạ)  ຮອງປະທານຄະນະກຳມາທິກ ານ
ວັ ດ ທ ະ ນ ະ ທຳ  ແ ລ ະ  ສັ ງ ຄົ ມ  ຂ ອ ງ
ລັດຖະສະພາຫວຽດນາມ ກ່າວວ່າ ການ
ຮັບຟັງຂໍ້ຮ້ອງຮຽນ ແລະ ພິຈາລະນາປັບປຸງ
ການປູກຕົ້ນຫອມໝື່ນລີ້ ເປັນສິ່ງຈຳເປັນ.

ເຖິງວ່າຕົ້ນໄມ້ຊະນິດນີ້ຈະຜູກພັນ
ກັບຄວາມຊົງຈຳ, ວັດທະນະທຳ ແລະ
ພາບຈຳຂອງກຸງຮ່າໂນ້ຍ ແຕ່ບໍ່ຄວນໃຊ້
ຄຸນຄ່າທາງສັນຍະລັກມາເປັນເຫດຜົນໃນ
ກ ານລະ ເ ລີຍຄວາມ ເ ດືອດຮ້ອນຂອງ
ປະຊາຊົນ. ໂດຍຕ້ອງໃຫ້ຄວາມສຳຄັນກັບ
ສຸຂະພາບຂອງປະຊາຊົນ ເ ປັນອັນດັບ
ທຳອິດ.

ທ່ານອະທິບາຍວ່າ ກິ່ນດອກຂອງ
ຕົ້ນຕີນເປັດອາດໃຫ້ຄວາມຮູ້ສຶກສົດຊື່ນ
ເມື່ອປູກຫ່າງກັນໃນພື້ນທີ່ໂລ່ງແຈ້ງ. ແຕ່ຖ້າ
ປູກໜາແໜ້ນຕາມຖະໜົນແຄບ ແລະ ຢູ່
ໃກ້ ເ ຮືອນພັກອາໄສ ກິ່ນອາດແຮງຈົນ
ລົບກວນການພັກຜ່ອນ ແລະການດຳລົງ
ຊີວິດ.

ທ່ານຍັງສະເໜີວ່າ ໃນບາງພື້ນທີ່
ອາດຮັກສາຕົ້ນໄມ້ທີ່ມີຮູບຊົງງາມໄວ້ ແລະ
ພິຈາລະນາປັບປ່ຽນຕົ້ນອື່ນຕາມຄວາມ
ເໝາະສົມ.

ສ່ວນທ່ານ ຕ່າ ດິ່ງ ທີ (Tạ Đình
Thi)  ຮອງປະທານຄະນະກຳມາທິກ ານ
ວິ ທ ະ ຍ າສ າດ ,  ເ ຕັ ກ ໂນ ໂລ ຊີ  ແ ລ ະ

ສິ່ ງ ແ ວ ດ ລ້ ອ ມ  ຂ ອ ງລັ ດ ຖ ະ ສ ະ ພ າ
ຫວຽ ດນ າມ  ເ ຫັ ນວ່ າ  ເ ມື ອ ງບໍ່ ຄ ວນ
ຮີບຮ້ອນຕັດຕົ້ນຫອມໝື່ນລີ້ທີ່ເຕີບໃຫຍ່
ເຕັມທີ່ແລ້ວ ເນື່ອງຈາກຕົ້ນໄມ້ຂະໜາດ
ໃຫຍ່ຕ້ອງໃຊ້ເວລາຫຼາຍປີກວ່າຈະເຕີບ
ໃຫຍ່ເຕັມທີ່ ແລະ ຖືເປັນຊັບສິນທີ່ເກີ ດ
ຈາກການລົງທຶນດູແລມາຢ່າງຕໍ່ເນື່ອງ.

ທ່ານສະເໜີໃຫ້ພິຈາລະນາສະພາບ
ຂອງແຕ່ລະຖະໜົນເປັນລາຍພື້ນທີ່ ໂດຍ
ຄຳນຶ ງເ ຖິ ງຄວາມກ ວ້ າ ງຂອງຖະໜົນ ,
ໄລຍະຫ່າງຈາກເຮືອນເຮືອນ ແລະຄວາມ
ໜາແໜ້ນຂອງຕົ້ນໄມ້. ພື້ນທີ່ທີ່ບໍ່ໄດ້ຮັບ
ຜົນກະທົບຫຼາຍ ອາດຮັກສາຕົ້ນໄມ້ໄວ້ຄື
ເກົ່າ ສ່ວນບໍລິເວນທີ່ປູກໜາແໜ້ນເກີນໄປ
ອາດຕັດແຕ່ງ ຫຼືຍ້າຍອອກບາງສ່ວນ.

ນອກຈາກນີ້ ກ ານປູກຕົ້ນໄມ້ທົດ
ແທນຕ້ອງຄຳນຶງເຖິງສະພາບອາກາດ, ດິນ,
ພື້ນທີ່ເມືອງ ແລະ ເອກະລັກຂອງພູມທັດ
ໃນແຕ່ລະແຫ່ງ.

ຜູ້ຊ່ຽວຊານຍັງສະເໜີໃຫ້ຮ່າໂນ້ຍ
ວາງແຜນເລືອກຊະນິດຕົ້ນໄມ້ ແລະກຳນົດ
ໄລຍະຫ່າງໃນຂັ້ນຕອນການອອກແບບ
ຊຸມຊົນໃໝ່ ເພື່ອຫຼຸດຄວາມຈຳເປັນໃນ
ກ ານຍ້ າຍ  ຫຼື ປ່ ຽ ນຕົ້ ນ ໄມ້  ຫຼັ ງຈ າກ ມີ
ປະຊາຊົນເຂົ້າມາອາໄສແລ້ວ.

ແນວທາງດັ່ງກ່າວມີເປົ້າໝາຍເພື່ອ
ສ້າງຄວາມສົມດຸນລະຫວ່າງກ ານປັບປຸງ
ຄຸນນະພາບຊີວິດ ແລະ ສຸຂະພາບຂອງ
ປະຊາຊົນ ກັບການອະນຸລັກຕົ້ນຫອມໝື່ນ
ລີ້ ທີ່ເປັນສ່ວນໜຶ່ງຂອງເອກະລັກກຸງຮ່າ
ໂນ້ຍ ໂດຍຫຼີກ ລ່ຽ ງກ ານຍ້ າຍ ຫຼືປ່ຽນ
ຕົ້ນໄມ້ຈຳນວນຫຼາຍ ໂດຍບໍ່ມີຂໍ້ມູນຮອງ
ຮັບ.

ທີ່ມາ: VnExpress

ມະຫາສານ ລາຍວັນ · ຂ່າວປະຈຳວັນພຸດ 21 ຕຸລາ 2026 mahaxan.com · ອ່ານຂ່າວສົດທຸກມື້ ໜ້າ 13 / 16

ໜ້ານີ້ສຳລັບແບຣນດຽວ · FULL PAGE

ທັງໜ້ານີ້
ເປັນຂອງແບຣນທ່ານ

ຂະໜາດ
186 × 260 ມມ (A4 ຕັ້ງ)

ຈອງ
ລາຍວັນ · ລາຍອາທິດ · ລາຍເດືອນ

ອອກແບບ
ທີມງານເຮັດໃຫ້ຟຣີ

WhatsApp 020 5888 6182

ໂຄສະນາ

ໂຄສະນາເຕັມໜ້າ ໃນ ມະຫາສານ ລາຍວັນ — ໜັງສືພິມ PDF ທີ່ອອກທຸກເຊົ້າ, ດາວໂຫຼດຟຣີ ທີ່
mahaxan.com/newspaper ແລະ ສົ່ງທາງອີເມວ. ບໍ່ມີຂ່າວ ຫຼື ໂຄສະນາອື່ນ ຢູ່ໜ້າດຽວກັນ.
ກົດຮູບ ເຂົ້າເວັບ ຫຼື ເພຈຂອງທ່ານໄດ້ທັນທີ.

info@mahaxan.com · mahaxan.com/media-kit



15 ມະຫາສານ ລາຍ
ວັນ ມະຫາສານ ມື້ນີ້: ນ້ຳມັນ, ເງິນ, ຄຳ, ຫວຍ, ອາກາດ ວັນພະຫັດ 22 ຕຸລາ 2026 ·

ສະບັບທີ 004

ສະໜັບສະໜູນໂດຍ [ແບຣນຂອງທ່ານ] · ພື້ນທີ່ນີ້ວ່າງ — ໜ້າຂໍ້ມູນທີ່ຄົນເປີດເບິ່ງທຸກມື້ WhatsApp 020 5888 6182

ລາຄານ້ຳມັນ 18 ແຂວງ ກີບ/ລິດ · ມີຜົນ 22/10/2026

ແຂວງ ແອັດຊັງ 95 ທຳມະດາ 91 ກາຊວນ

ນະຄອນຫຼວງວຽງຈັນ 40,230 34,490 34,040

ແຂວງວຽງຈັນ 40,230 34,490 34,040

ຜົ້ງສາລີ 41,220 35,480 35,030

ຫຼວງນ້ຳທາ 40,720 34,990 34,530

ອຸດົມໄຊ 40,900 35,160 34,710

ບໍ່ແກ້ວ 40,330 34,590 34,140

ຫຼວງພະບາງ 40,740 35,000 34,550

ຫົວພັນ 40,740 35,000 34,550

ໄຊຍະບູລີ 40,550 34,820 34,370

ຊຽງຂວາງ 40,430 34,680 34,230

ໄຊສົມບູນ 40,650 34,910 34,470

ບໍລິຄຳໄຊ 40,280 34,540 34,090

ຄຳມ່ວນ 40,260 34,520 –

ສະຫວັນນະເຂດ 40,260 34,520 34,070

ສາລະວັນ 40,510 34,780 34,330

ເຊກອງ 40,510 34,770 34,330

ຈຳປາສັກ 40,290 34,550 34,100

ອັດຕະປື 40,560 34,820 34,370

ແຫຼ່ງ: ລາຍການລາຄາ ລັດວິສາຫະກິດນ້ຳມັນເຊື້ອໄຟລາວ · mahaxan.com/today/fuel ·
ຂຶ້ນ ລົງ ທຽບກັບລາຄາກ່ອນ (17/09)

ປະຕິທິນ ວັນສຳຄັນ ທີ່ໃກ້ມາເຖິງ

26/10 ວັນພຣະ · ວັນບຸນອອກພັນສາ

27/10 ວັນບຸນຊ່ວງເຮືອ ນະຄອນຫຼວງວຽງຈັນ

03/11 ວັນພຣະ

09/11 ວັນພຣະ

ອັດຕາແລກປ່ຽນ ກີບ · BCEL 23/10/2026

ສະກຸນເງິນ ຊື້ (ເງິນສົດ) ຂາຍ

USD ໂດລາ ສະຫະລັດ 22,277 22,623

THB ບາດ ໄທ 669.57 682.50

CNY ຢວນ ຈີນ 3,327 3,392

EUR ເອີໂຣ 25,011 25,511

VND ດົ່ງ ຫວຽດນາມ 0.86 0.87

JPY ເຢັນ ຍີ່ປຸ່ນ 141.88 144.56

SGD ໂດລາ ສິງກະໂປ 17,081 17,762

GBP ປອນ ອັງກິດ 29,780 30,372

ສະເລ່ຍທະນາຄານ (ທຫລ): USD ຊື້ 22,398 · ຂາຍ 22,621 · ຂຶ້ນ ລົງ ທຽບກັບມື້ກ່ ອນ

ລາຄາຄຳ ກີບ · ຂາຍ

ຄຳຮູບປະພັນ 1 ບາດ

44,810,000
50,000

ຄຳແທ່ງ 99.99% · 1 ກຣາມ

2,981,600
40,000

ອັບເດດ 24/10 19:15 ·
mahaxan.com/today/gold

ຫວຍພັດທະນາງວດ
181

ອອກວັນທີ 23/10/2026

740111
ງວດ 180 · 22/10 278077

ງວດ 179 · 21/10 435208

ງວດ 178 · 20/10 697767

ງວດ 177 · 19/10 046331

ຕົວເລກປ່ຽນທຸກມື້ — ເບິ່ງສົດ
ລາຄານ້ຳມັນ, ເງິນ, ຄຳ, ຫວຍ ແລະ ອາກາດ ອັບເດດສົດ ທີ່
mahaxan.com/today

ລົງໂຄສະນາ
ໃນ ມະຫາສານ
ລາຍວັນ

WhatsApp 020 5888 6182

ໂຄສະນາ

ໜັງສືພິມ PDF ປະຈຳວັນ
· ຈອງເປັນລາຍວັນ, ລາຍ
ອາທິດ ຫຼື ລາຍເດືອນ ·
ທີມງານອອກແບບໃຫ້ຟຣີ

ຮັບ ມະຫາສານ ລາຍວັນ ທາງອີເມວ ຟຣີ

ມະຫາສານ ລາຍວັນ ຈັດພິມໂດຍ ມະຫາສານ
(mahaxan.com) · 302/3B ຊັ້ນ 3 ອາຄານວຽງວັງ, ຖະໜົນບໍລິ
ຈັນ, ນະຄອນຫຼວງວຽງຈັນ · info@mahaxan.com ·
WhatsApp +856 20 5888 6182
ຂ່າວໃນສະບັບນີ້ ເຜີຍແຜ່ໃນ mahaxan.com ວັນພຸດ 21 ຕຸລາ
2026. ສົ່ງຕໍ່ PDF ນີ້ໃຫ້ໝູ່ໄດ້ຟຣີ ໂດຍບໍ່ດັດແກ້ເນື້ອໃນ.

ເຂົ້າເຖິງຜູ້ອ່ານຄົນລາວ ທຸກເຊົ້າ

ເບິ່ງລາຄາ: mahaxan.com/media-kit

ໂຄສະນາ

ໜ້າຫຼັງ ແມ່ນໜ້າທີ່ເຫັນທຸກຄັ້ງທີ່ປິດໜັງສືພິມ. ຈອງເປັນລາຍວັນ, ລາຍອາທິດ ຫຼື ລາຍເດືອນ · ທີມງານອອກແບບໃຫ້ຟຣີ.

ໜັງສືພິມສະບັບໃໝ່ ສົ່ ງເຖິງອີ ເມວທ່ານ ທຸກເຊົ້າ ກ່ອນເຂົ້າວຽກ. ສະແກນ QR ຫຼື
ເຂົ້ າ mahaxan.com/newspaper


